ಚಿಕ್ಕಮಗಳೂರು ಜಿಲ್ಲಾ ಇತಿಹಾಸ
ಕರ್ನಾಟಕ ರಾಜ್ಯದಲ್ಲಿ ಚಿಕ್ಕಮಗಳೂರು ಜಿಲ್ಲೆ ಒಂದು ವಿಶಿಷ್ಟವಾದ ಜಿಲ್ಲೆ. ಈ ಜಿಲ್ಲೆ ಅಸ್ತಿತ್ವಕ್ಕೆ ಬಂದು ಒಂದು ಶತಮಾನದಷ್ಟು ಕಾಲ ಗತಿಸಿದ್ದು, ಇದು ನೆಲ, ಜಲ ಮತ್ತು ಪ್ರಕೃತಿ ಸಂಪತ್ತಿನಿಂದ ಪ್ರಸಿದ್ಧಿ ಪಡೆದಿದೆ. ಈ ಜಿಲ್ಲೆಯು, ಮಲೆನಾಡು, ಅರೆಮಲೆನಾಡು, ಹಾಗೂ ಬಯಲುಸೀಮೆಗಳನ್ನೊಳಗೊಂಡ ವೈವಿದ್ಯತೆಯೊಂದಿಗೆ ಏಕತೆಯನ್ನು ಮೈದುಂಬಿಸಿಕೊಂಡಿರುವ ಈ ಜಿಲ್ಲೆಯಲ್ಲಿ, ಹೊಯ್ಸಳ ಸಾಮ್ರಾಜ್ಯದ ಸ್ಥಾಪಕ “ಸಳ” ಹುಟ್ಟಿದ ಸ್ಥಳ “ಅಂಗಡಿಗ್ರಾಮ”, ಜಗದ್ವಿಖ್ಯಾತ ಶೃಂಗೇರಿ “ಶಾರದಾಪೀಠ”, ವಿವಿಧ ಜಾತಿಯ ಪ್ರಾಣಿಗಳನ್ನೊಳಗೊಂಡ ಅಭಯಾರಣ್ಯಗಳು, ನಿತ್ಯಹರಿದ್ವರ್ಣಕಾಡುಗಳಿಂದ ಕೂಡಿದ ಪರ್ವತ ಶ್ರೇಣಿಗಳು ಹಾಗೂ ಅನೇಕ ಜಲಪಾತಗಳು ಮತ್ತು ಕಾಫಿ, ಟೀ, ಏಲಕ್ಕಿ, ಮೆಣಸು, ಅಡಿಕೆ,ಬಾಳೆ, ತೆಂಗುಗಳನ್ನು ಬೆಳೆಯುವ ನಾಡಾಗಿದೆ.
ಸಾಹಿತ್ಯಕವಾಗಿಯೂ ಈ ನಾಡು ಹೆಚ್ಚು ಪ್ರಸಿದ್ಧಿ ಪಡೆದಿದೆ. ಶ್ರೇಷ್ಟಕವಿಗಳಾದ ಲಕ್ಷ್ಮೀಶನ ದೇವನೂರು, ಡಾ|| ಎ.ಆರ್. ಕೃಷ್ಣಶಾಸ್ತ್ರಿಗಳ ಅಂಬಳೆ ಹಾಗೂ ಜ್ಞಾನಪೀಠ ಪ್ರಶಸ್ತಿ ವಿಜೇತ ರಾಷ್ಟ್ರಕವಿ ಕುವೆಂಪುರವರ ಜನ್ಮಸ್ಥಳ ಹಿರೇಕೊಡಿಗೆ ಇದೇ ಜಿಲ್ಲೆಯಲ್ಲಿರುವುದು ಮತ್ತೊಂದು ಹೆಮ್ಮೆಯ ವಿಷಯ.
ಚಿಕ್ಕಮಗಳೂರು ಜಿಲ್ಲಾ ಸ್ಥಳ ನಿರ್ದೇಶನ ಮತ್ತು ಗಡಿಗಳು
ಚಿಕ್ಕಮಗಳೂರು ಜಿಲ್ಲೆಗೆ ಕರ್ನಾಟಕ ರಾಜ್ಯದಲ್ಲಿಯೇ ವಿಶಿಷ್ಟ ಸ್ಥಾನವಿದೆ. ಜಿಲ್ಲೆಯ ಹೆಚ್ಚು ಭಾಗ ದಟ್ಟ ಅರಣ್ಯಗಳಿಂದ ಹಾಗೂ ಬೆಟ್ಟಗುಡ್ಡಗಳಿಂದ ಕೂಡಿದ ಮಲೆನಾಡು ಪ್ರದೇಶ ಹಾಗೂ ಬಯಲುಸೀಮೆ ಪ್ರದೇಶಗಳನ್ನು ಒಳಗೊಂಡಿದೆ.
ಈ ಜಿಲ್ಲೆಯು ೧೨.೫೪ ಮತ್ತು ೧೩.೫೪ ಡಿಗ್ರಿಗಳ ಉತ್ತರ ಅಕ್ಷಾಂಶದ ಮಧ್ಯದಲ್ಲಿಯೂ ೭೫.೭ಡಿಗ್ರಿ ಮತ್ತು ೭೬.೨೨ ಡಿಗ್ರಿಗಳ ಪೂರ್ವ ರೇಖಾಂಶಗಳ ಮಧ್ಯದಲ್ಲಿಯೂ ಇದೆ. ಜಿಲ್ಲೆಯ ಅತಿ ಹೆಚ್ಚು ಉದ್ದ ಪೂರ್ವ ಪಶ್ಚಿಮ ೧೩೮.೪ ಕಿ.ಮೀ ಗಳು, ದಕ್ಷಿಣ ಉತ್ತರ ೮೮.೫ ಕಿ.ಮೀ ಗಳು, ಈ  ಜಿಲ್ಲೆಯೂ, ಪಶ್ಚಿಮಕ್ಕೆ ಹಾಸನ, ತುಮಕೂರು ಜಿಲ್ಲೆಗಳು, ದಕ್ಷಿಣಕ್ಕೆ ಹಾಸನ ಜಿಲ್ಲೆಯೂ, ಪಶ್ಚಿಮಕ್ಕೆ ಪಶ್ಚಿಮ ಘಟ್ಟಗಳೂ, ಉತ್ತರಕ್ಕೆ ಶಿವಮೊಗ್ಗ ಮತ್ತು ಚಿತ್ರದುರ್ಗ ಜಿಲ್ಲೆಗಳೂ ಇವೆ.
ವಿಸ್ತೀರ್ಣ ಮತ್ತು ಜನಸಂಖ್ಯೆ:-
ಈ ಜಿಲ್ಲೆಯ ಭೌಗೋಳಿಕ ವಿಸ್ತೀರ್ಣ ೭೧೯ ಕಿ.ಮೀ ಗಳು, ಜಿಲ್ಲೆಯ ಒಟ್ಟು ಜನಸಂಖ್ಯೆ ೧೧, ೪೦೯೦೫(೨೦೦೧ರ ಜನಗಣತಿ ಪ್ರಕಾರ). ಗಂಡಸರ ಸಂಖ್ಯೆ ೫,೭೪,೯೧೧, ಹೆಂಗಸರು-೫೬೫೯೯೪. ಇದು ನಮ್ಮ ರಾಜ್ಯದ ಜನಸಂಖ್ಯೆಯಾದ ೫೨೯ ಲಕ್ಷಗಳ ಶೇಕಡಾ ೨.೧೫೬ ರಷ್ಟಿದೆ. ಈ ಜಿಲ್ಲೆಯಲ್ಲಿ ೦೭ ತಾಲ್ಲೂಕುಗಳಿದ್ದು ೦೮ ಶೈಕ್ಷಣಿಕ ವಲಯಗಳಿವೆ.
ಜಲ ಸಂಪನ್ಮೂಲ:-
ಚಿಕ್ಕಮಗಳೂರು ಜಿಲ್ಲೆ ಅತಿ ಹೆಚ್ಚು ಮಲೆನಾಡು ಪ್ರದೇಶವಾದ ಪಶ್ಚಿಮ ಘಟ್ಟಗಳ ಪ್ರದೇಶ ಹಾಗೂ ಕಡಿಮೆ ಮಳೆ ಬೀಳುವ ಬಯಲುಸೀಮೆ ಎರಡನ್ನೂ ಹೊಂದಿರುವ ವಿಶಿಷ್ಠ ಜಿಲ್ಲೆ.
ಈ ಜಿಲ್ಲೆಯ ಮಲೆನಾಡ ವಿಭಾಗಗಳಿಂದ ತುಂಗಾ, ಭದ್ರಾ, ಹೇಮಾವತಿ, ವೇದಾವತಿ, ಯಗಚಿ ಮುಂತಾದ ನದಿಗಳು ಹುಟ್ಟಿ ಹರಿಯುತ್ತಿವೆ. ಭದ್ರಾ ಮತ್ತು ತುಂಗಾ ನದಿಗಳು ಗಂಗಾಮೂಲ ಎಂಬಲ್ಲಿ ಹುಟ್ಟಿ ಜಿಲ್ಲೆಯಲ್ಲಿ ಹರಿದು ಶಿವಮೊಗ್ಗ ಜಿಲ್ಲೆಯನ್ನು ಸೇರಿ ಮುಂದೆ ತುಂಗಭದ್ರಾ ಎನಿಸಿಕೊಳ್ಳುತ್ತದೆ. ಇಲ್ಲಿಯೇ ಹುಟ್ಟುವ ನೇತ್ರಾವತಿ ನದಿ ಪಶ್ಚಿಮಕ್ಕೆ ಹರಿದು ದಕ್ಷಿಣ ಕನ್ನಡವನ್ನು ಸೇರುತ್ತದೆ. ಹೇಮಾವತಿ ನದಿ ಮೂಡಿಗೆರೆ ತಾಲ್ಲೂಕಿನ ಜಾವಳಿಯಲ್ಲಿ ಹುಟ್ಟಿ ಹಾಸನ ಜಿಲ್ಲೆಯನ್ನು ಸೇರುತ್ತದೆ. ಯಗಚಿ ನದಿಯು ಸೀತಾಳಯ್ಯನ ಗಿರಿಯಲ್ಲಿ ಹುಟ್ಟಿ ಬೇಲೂರು ತಾಲ್ಲೂಕಿನಲ್ಲಿ ಹರಿದು ಮುಂದೆ ಹೇಮಾವತಿ ನದಿಯೊಂದಿಗೆ ಸೇರುತ್ತದೆ.
ವೇದಾ ಮತ್ತು ಆವುತಿ ನದಿಗಳು ಬಾಬ ಬುಡನ್ ಗಿರಿಯ ತಪ್ಪಲಲ್ಲಿ ಹುಟ್ಟಿ ಕಡೂರು ತಾಲ್ಲೂಕಿನಲ್ಲಿ ಹರಿದು ಮುಂದೆ ಎರಡೂ ನದಿಗಳು ಸೇರಿ ವೇದಾವತಿ ನದಿ ಎಂಬ ಹೆಸರಿನಿಂದ ಚಿತ್ರದುರ್ಗ ಜಿಲ್ಲೆಯಲ್ಲಿ ಹರಿಯುತ್ತದೆ.
ಇತಿಹಾಸ ಪ್ರಸಿದ್ಧ ಅಯ್ಯನ ಕೆರೆ ಮತ್ತು ಮದಗದ ಕೆರೆಗಳು ಕಡೂರು ತಾಲ್ಲೂಕಿನಲ್ಲಿದ್ದು ಸಾವಿರರು ಏಕರೆಗೆ ನೀರುಣಿಸುತ್ತವೆ.
ಖನಿಜ ಸಂಪತ್ತು:-
ಈ ಜಿಲ್ಲೆಯಲ್ಲಿ ಕಬ್ಬಿಣದ ಅದಿರು ಹೆಚ್ಚಿನ ಪ್ರದೇಶದಲ್ಲಿ ದೊರೆಯುತ್ತದೆ. ಜೊತೆಗೆ ಮ್ಯಂಗನೀಸ್, ತಾಮ್ರ, ಸುಣ್ಣದಕಲ್ಲು ಮುಂತಾದ ಖನಿಜಗಳು ಈ  ಜಿಲ್ಲೆಯಲ್ಲಿ ಸಿಗುತ್ತದೆ. ಕುದುರೆಮುಖದಲ್ಲಿ ದೊರೆಯುವ ಕಬ್ಬಿಣದ ಅದಿರನ್ನು ಸಂಸ್ಕರಿಸಿ ಹೊರದೇಶಗಳಿಗೆ ರಫ್ತು ಮಾಡಲಾಗುತ್ತಿತ್ತು. ಕೆಮ್ಮಣ್ಣುಗುಂಡಿಯ ಕಬ್ಬಿಣದ ಅದಿರನ್ನು ಭದ್ರಾವತಿ ಕಬ್ಬಿಣದ ಕಾರ್ಖಾನೆಗೆ ರವಾನಿಸಲಾಗುತ್ತಿತ್ತು. ಆದರೆ ಈಗ ಈ ಎರಡೂ ಈ ಸ್ಥಳಗಳಿಂದ ಅದಿರನ್ನು ಹೊರತೆಗೆಯುವುದನ್ನು ಸ್ಥಗಿತಗೊಳಿಸಲಾಗಿದೆ.
ನಿತ್ಯ ಹರಿದ್ವರ್ಣ ಕಾಡುಗಳು:-
ಜಿಲ್ಲೆಯ ಮಲೆನಾಡು ಭಾಗವಾದ ಪಶ್ಚಿಮ ಘಟ್ಟ ಪ್ರದೇಶಗಳು ದಟ್ಟವಾದ ನಿತ್ಯ ಹರಿದ್ವರ್ಣ ಅರಣ್ಯಗಳಿಂದ ಕೂಡಿವೆ. ಇಲ್ಲಿ ತೇಗ, ನಂದಿ, ಬೀಟೆ, ಹೊನ್ನೆ ಮುಂತಾದ ಮರಗಳು ಶ್ರೀಗಂಧದ ಮರಗಳು ದೊರೆಯುತ್ತವೆ. ಈ ಭಾಗದ ಗಗನಚುಂಬಿತ ಮರಗಳು, ಬಿದಿರು ಪೊದೆಗಳನ್ನು ನೋಡುವುದೇ ಒಂದು ಆನಂದ. ಇದರೊಂದಿಗೆ ಈ ಕಾಡುಗಳಲ್ಲಿ ಅನೇಕ ಔಷಧೀಯ ಗುಣವುಳ್ಳ ಗಿಡಗಳು ಇವೆ.
ವನ್ಯ ಪ್ರಾಣಿಗಳು:-
ಈ ಜಿಲ್ಲೆಯ ಪಶ್ಚಿಮ ಘಟ್ಟ ಅರಣ್ಯ ಪ್ರದೇಶಗಳು ವಿಶ್ವದಲ್ಲಿಯೇ ಜೀವ ವೈವಿಧ್ಯತೆಯಲ್ಲಿ ಅತಿ ಸೂಕ್ಷ್ಮ ಪ್ರದೇಶವೆಂದು ಗುರುತಿಸಲ್ಪಟ್ಟಿದೆ. ಇಲ್ಲಿನ ಅರಣ್ಯಗಳು ಅನೇಕ ಪ್ರಾಣಿ ಪಕ್ಷಿಗಳಿಗೆ ಆಶ್ರಯ ತಾಣಗಳಾಗಿವೆ. ಇಲ್ಲಿ ಆನೆ, ಹುಲಿ, ಚಿರತೆ, ಕಾಡೆಮ್ಮೆ, ಜಿಂಕೆ, ತೋಳ, ನರಿ, ಕಾಡುಹಂದಿಗಳು, ನಾನಾ ವಿಧದ ಮಂಗಗಳು, ನವಿಲುಗಳು, ವಿವಿಧ ಜಾತಿಯ ಪಕ್ಷಿಗಳು ಇವೆ.
ಈ ಜಿಲ್ಲೆಯಲ್ಲಿನ ಪ್ರಸಿದ್ಧ ಅರಣ್ಯಧಾಮಗಳೆಂದರೆ ಭದ್ರಾ ಅಭಯಾರಣ್ಯ ಮತ್ತು ಮುತ್ತೋಡಿ ಅಭಯಾರಣ್ಯಗಳು ಇವುಗಳೊಂದಿಗೆ ಕುದುರೆಮುಖದಲ್ಲಿ ರಾಷ್ಟ್ರೀಯ ಉದ್ಯಾನವನವನ್ನು ಸ್ಥಾಪಿಸಲಾಗಿದೆ.
ಚಿಕ್ಕಮಗಳೂರು ತಾಲ್ಲೂಕಿನ ಪ್ರೇಕ್ಷಣೀಯ ಸ್ಥಳಗಳು
ಶ್ರೀ ಕೋದಂಡರಾಮಚಂದ್ರಸ್ವಾಮಿ ದೇವಾಲಯ ಹಿರೇಮಗಳೂರು:
ಜಿಲ್ಲೆಯಿಂದ ೪ ಕಿ.ಮೀ
ತಾಲ್ಲೂಕಿನಿಂದ ೪ ಕಿ.ಮೀ

ಕನ್ನಡನಾಡು ಸೊಬಗಿನ ನಾಡು, ಸೌಂದರ್ಯದ ಬೀಡು ಶಿಲ್ಪ ಕಲೆಗಳ ತವರೂರು, ಗಂಗಾ, ಕದಂಬ, ಚೋಳ, ಚೇರ, ಪಾಂಡ್ಯ, ಹೊಯ್ಸಳರ ಕಾಲದ ವೈಭವವನ್ನು ಕಂಡ ಈ ನಾಡಿನಲ್ಲಿ ಅನೇಕ ಪ್ರೇಕ್ಷಣೀಯ ಸ್ಥಳಗಳು ಕೀರ್ತಿ ಕಳಶದಂತೆ ಶೋಭಿಸುತ್ತಿದೆ. ಇಂತಹ ಶ್ರೇಷ್ಠ ಸ್ಥಳಗಳಲ್ಲಿ ಹಿರೇಮಗಳೂರಿನ ಶ್ರೀ ಕೋದಂಡರಾಮಚಂದ್ರಸ್ವಾಮಿ ದೇವಾಲಯವು ಒಂದಾಗಿದೆ. ಪ್ರಾಚೀನ ಕಾಲದ ಈ ದೇವಾಲಯಕ್ಕೆ ಪ್ರಸಿದ್ದ ಇತಿಹಾಸವಿದೆ. ಶ್ರೀ ರಾಮನು ವನವಾಸದಲ್ಲಿದ್ದಾಗ ಒಂದುದಿನ ಇಲ್ಲಿ ಉಳಿದಿದ್ದನೆಂದು ಪ್ರತೀತಿಯಿದೆ. ಅತ್ಯಂತ ಎತ್ತರದ ಮೂರ್ತಿಗಳುಳ್ಳ ದೇವಾಲಯದ ವಿಶೇಷವೆಂದರೆ ರಾಮನ  ಬಲಭಾಗದಲ್ಲಿ ಸೀತಾಮಾತೆಯ ವಿಗ್ರಹವನ್ನು ಇಲ್ಲಿ ನಾವು ಕಾಣಬಹುದು. ಅತ್ಯಂತ ಸಮೀಪದಲ್ಲಿ ದರ್ಶನ ಪಡೆಯುವ ದೇವಾಲಯಗಳಲ್ಲಿ ಇದು ಒಂದು. ಹಿರೇಮಗಳೂರು ಅರ್ಚಕರಾದ ಶ್ರೀ ಕಣ್ಣನ್ ರವರಿಂದ ದೇವಾಲಯ ದಿನೇ ದಿನೇ ಪ್ರಸಿದ್ದಿ ಪಡೆಯುತ್ತಿದೆ. ಕನ್ನಡದ ಪೂಜಾರಿಯೆಂದೇ ಹೆಸರು ಪಡೆದಿರುವ ಅವರು ಕನ್ನಡದಲ್ಲೇ ಎಲ್ಲಾ ಶ್ಲೋಕಗಳನ್ನು ಹೇಳುತ್ತಾ ಪೂಜೆ ಮಾಡುವುದನ್ನು ಈಗಲೂ ಕಾಣಬಹುದು. ಇದನ್ನು ದಕ್ಷಿಣದ ಕಾಶಿ ಎಂದು ಕರೆಯಲಾಗುತ್ತದೆ. ದೇಶ ವಿದೇಶಗಳಿಂದ ಪ್ರವಾಸಿಗರು ಭೇಟಿ ನೀಡುತ್ತಾರೆ. ಇಲ್ಲಿ ಪ್ರತಿ ಕಲ್ಲಿನ ಮೇಲು ಸೂಕ್ತಿಗಳನ್ನು ಬರೆದಿರುತ್ತಾರೆ. ಆ ಸೂಕ್ತಿಗಳು ಜೀವನಕ್ಕೆ ಮಾರ್ಗದರ್ಶನ ಮಾಡುವಂತಹ ಸೂಕ್ತಿಗಳಾಗಿವೆ.
 
ಮಹಾತ್ಮಾ ಗಾಂಧಿ ಪಾರ್ಕ್(ರತ್ನಗಿರಿ ಬೋರೆ):
ಜಿಲ್ಲೆಯಿಂದ ೨ ಕಿ.ಮೀ
ತಾಲ್ಲೂಕಿನಿಂದ ೨ ಕಿ.ಮೀ

ಜಿಕ್ಕಮಗಳೂರು ನಗರದ ಉತ್ತರ ಭಾಗದಲ್ಲಿ ರಾಮನಹಳ್ಳಿ ಪ್ರದೇಶದಲ್ಲಿ ಐತಿಹಾಸಿಕ ರತ್ನಗಿರಿ ಬೋರೆ ಇದ್ದು. ಇದನ್ನು ಇತ್ತೀಚಿಗೆ ಮಹಾತ್ಮ ಗಾಂಧಿ ಪಾರ್ಕ್ ಆಗಿ ಅಭಿವೃದ್ಧಿ ಪಡಿಸಲಾಗಿದೆ. ಈ ಬೋರೆಯು ಗಿಡ ಮರಗಳಿಂದ ಕಂಗೊಳಿಸುತ್ತಿದ್ದು, ಇಲ್ಲಿ ಮಕ್ಕಳ ಮನೋರಂಜನೆಗಾಗಿ ಸಂಗೀತ ಕಾರಂಜಿ, ಪುಟಾಣಿ ರೈಲು, ತಾವರೆ ಕೊಳ, ಔಷದಿ ವನ, ಬಾಲ ವನ ಇತ್ಯಾದಿಗಳನ್ನು ನಿರ್ಮಿಸಲಾಗಿದೆ.
 
ದತ್ತಾತ್ರೇಯ ಪೀಠ/ಬಾಬಾಬುಡನ್ ಗಿರಿ
ಜಿಲ್ಲೆಯಿಂದ ೩೨ ಕಿ.ಮೀ
ತಾಲ್ಲೂಕಿನಿಂದ ೩೨ ಕಿ.ಮೀ
[image: https://kanaja.karnataka.gov.in/wp-content/uploads/2011/10/07_Chkmglr-300x204.jpg]
ಪಶ್ಚಿಮ ಘಟ್ಟಗಳಲ್ಲಿರುವ ೧೮೫ ಮೀ. ಎತ್ತರದ ಈ ಶಿಖರ ಚಿಕ್ಕಮಗಳೂರಿನಿಂದ ೩೫ ಕಿ.ಮೀ ದೂರದಲ್ಲಿದ್ದು, ಪ್ರಾಕೃತಿಕ ಸೌಂದರ್ಯದಿಂದ ಕಂಗೊಳಿಸುತ್ತಿದೆ. ೧೭ ನೇ ಶತಮಾನದಲ್ಲಿದ್ದ ಬಾಬಾ ಬುಡನ್ ಎಂಬ ಮುಸ್ಲಿಂ ಸಂತನಿಂದ ಹೆಸರು ಪಡೆದುಕೊಂಡಿದ್ದ ಬೆಟ್ಟದ  ಮೇಲಿರುವ ದತ್ತಾತ್ರೇಯ ಪೀಠ ಹಿಂದೂ ಮುಸ್ಲಿಂರಿಬ್ಬರಿಂದಲೂ ಪೂಜಿಸಲ್ಪಡುತ್ತದೆ. ದತ್ತಾತ್ರೇಯ ಸ್ವಾಮಿ ಹಾಗೂ ಹಜ್ರತ್ ದಾದಾ ಹಯಾತ್ ಮಿರ್ ಕಲಂದರ್ ರವರ ವಾಸಸ್ಥಾನವಾಗಿದ್ದು ಪಾವಿತ್ರ್ಯತೆ ಪಡೆದುಕೊಂಡಿದೆ ಹಾಗೂ ಈ ನಂಬಿಕೆಯಿಂದ ಈ ಗುಹೆಯು ಇಲ್ಲಿ ಆಕರ್ಷಣಾ ಕೇಂದ್ರವಾಗಿದ್ದು. ದತ್ತ ಜಯಂತಿ ಆಚರಣೆಯೂ ಸಹ ನಡೆಯುತ್ತಿದೆ.
 
ಮಾಣಿಕ್ಯ ಧಾರಾ
ಜಿಲ್ಲೆಯಿಂದ ೩೫ ಕಿ.ಮೀ
ತಾಲ್ಲೂಕಿನಿಂದ ೩೫ ಕಿ.ಮೀ

ಬಾಬಾ ಬುಡನ್ ಗಿರಿಯಿಂದ ೩ ಕಿ.ಮೀ ದೂರದ ಮಾಣಿಕ್ಯಧಾರಾ ಜಲಪಾತ ಮನಕ್ಕೆ ಮುದ ನೀಡುತ್ತದೆ. ಎತ್ತರದಿಂದ ಬೀಳುವ ನೀರಿನ ದೃಶ್ಯವನ್ನು ನೋಡಲು ನಯನಮನೋಹರವಾಗಿದೆ.
 
ಮುತ್ತೋಡಿ ಅಭಯಾರಣ್ಯ
ಜಿಲ್ಲೆಯಿಂದ ೩೨ ಕಿ.ಮೀ
ತಾಲ್ಲೂಕಿನಿಂದ ೩೨ ಕಿ.ಮೀ

ಮುತ್ತೋಡಿ, ವನ್ಯಜೀವಿಗಳ ಧಾಮವಾಗಿದೆ. ತನ್ನ ಜೀವ ರೇಖೆಯಾಗಿರುವ ಭದ್ರಾನದಿಯಿಂದ ಈ ಹೆಸರನ್ನು ಪಡೆದುಕೊಂಡಿರುವ ಈ ಅಭಯಾರಣ್ಯವು ಬೆಟ್ಟ ಗುಡ್ಡಗಳಿಂದ ಕೂಡಿದ್ದು ೧೯೬೮ ಚ.ಕಿ.ಮೀ ವಿಸ್ತೀರ್ಣ ಹೊಂದಿದ್ದು ಭದ್ರಾ ನದಿಯು ಈ ಪ್ರದೇಶದಲ್ಲಿ ಹರಿಯುತ್ತಿದೆ. ಈ ಮುತ್ತೋಡಿ ಅಭಯಾರಣ್ಯ ಅನೇಕ ವಿಧವಾದ, ಬೆಲೆಬಾಳುವ ಮರಗಿಡಗಳಿಂದ ಕೂಡಿದ್ದು ಹಚ್ಚ ಹಸಿರಿನಿಂದ ತುಂಬಿದೆ. ಅಭಯಾರಣ್ಯದಲ್ಲಿ ಉಗ್ರವಾದ ಹುಲಿ, ಇಂಡಿಯನ್ ಕಾಡೆಮ್ಮೆ, ಪಟ್ಟೆಕಿರುಬದ ವಿಚಿತ್ರ ಕೂಗು ಕೇಳಲು, ದೈತ್ಯ ಮರಗಳ ನಡುವೆ ಜಾರಿಕೊಂಡು ಹೋಗುವ ಹಲ್ಲಿಗಳನ್ನು ನೋಡಲು ಇದೊಂದು ಉತ್ತಮ ಸ್ಥಳ. ಈ ಧಾಮದ ದಕ್ಷಿಣ ಭಾಗದಲ್ಲಿ ಪಕ್ಷಿಗಳು, ಚಿಟ್ಟೆಗಳು, ಉರಗಗಳು  ಯಥೇಚ್ಚವಾಗಿವೆ. ಪಶ್ಚಿಮ ಘಟ್ಟಗಳಲ್ಲೇ ವಿಶೇಷವಾಗಿ ಕಂಡುಬರುವ ೨೫೦ ಕ್ಕೂ ಮೀರಿದ ಪಕ್ಷಿ ಪ್ರಭೇದವನ್ನು ಇಲ್ಲಿ ಗುರುತಿಸಲಾಗಿದೆ.
 
ಮುಳ್ಳಯ್ಯನ ಗಿರಿ
ಜಿಲ್ಲೆಯಿಂದ ೨೭ ಕಿ.ಮೀ
ತಾಲ್ಲೂಕಿನಿಂದ ೨೭ ಕಿ.ಮೀ

ಪಶ್ಚಿಮ ಘಟ್ಟಗಳ ಶ್ರೇಣಿಯಲ್ಲಿ ಕರ್ನಾಟಕದಲ್ಲೇ ಅತ್ಯಂತ ಎತ್ತರವಾದ ಶಿಖರ ಮುಳ್ಳಯ್ಯನಗಿರಿ. ಇದು ಚಿಕ್ಕಮಗಳೂರಿನಿಂದ ೨೭ ಕಿ.ಮೀ ಗಳ ದೂರದಲ್ಲಿದೆ. ಇಲ್ಲಿ ಮುಳಯ್ಯಸ್ವಾಮಿ ದೇವಸ್ಥಾನವಿದ್ದು, ಇದು ಚಾರಣಕ್ಕೆ ಪ್ರಸಿದ್ದವಾಗಿದೆ.
 
ಬೆಳವಾಡಿ ದೇವಾಲಯ
ಜಿಲ್ಲೆಯಿಂದ ೨೫ ಕಿ.ಮೀ
ತಾಲ್ಲೂಕಿನಿಂದ ೨೫ ಕಿ.ಮೀ

ಬೆಳವಾಡಿಯು ಚಿಕ್ಕಮಗಳೂರಿನಿಂದ ಆಗ್ನೇಯ ದಿಕ್ಕಿಗೆ ೨೫ ಕಿ.ಮೀ ದೂರ. ಹಾಗೂ ಹಳೇಬೀಡಿನಿಂಡ ೧೦ ಕಿ.ಮೀ ಅಂತರದಲ್ಲಿದೆ. ಬೆಳವಾಡಿಯಲ್ಲಿ ವೀರನಾರಾಯಣ ದೇವಸ್ಥಾನವಿದ್ದು. ಈ ದೇವಾಲಯವು ಅದ್ಭುತ ಹೊಯ್ಸಳ ಶಿಲ್ಪಕಲೆಯನ್ನು ಒಳಗೊಂಡಿದೆ. ವೀರನಾರಾಯಣ, ಯೋಗಾನರಸಿಂಹ, ವೇಣುಗೋಪಾಲ ಸ್ವಾಮಿಯ ವಿಗ್ರಹಗಳನ್ನು ಒಂದೇ ಆಲಯ ಸಂಕೀರ್ಣದೊಳಗೆ ಪ್ರತಿಷ್ಠಾಪಿಸಿರುವ ವಿಖ್ಯಾತ ತ್ರಿಕೂಟ ದೇವಸ್ಥಾನ ನೋಡಲು ಭವ್ಯವಾಗಿದೆ. ಇದೇ ಗ್ರಾಮದಲ್ಲಿ ಉದ್ಭವ ಗಣಪತಿ ದೇವಾಲಯವಿದ್ದು ಭಕ್ತಿಯ ಕೇಂದ್ರವಾಗಿದೆ.
 
ಶ್ರೀ ಕ್ಷೇತ್ರ ಕಾಲ ಬೈರವೇಶ್ವರ ಸ್ವಾಮಿ ( ತೋರಣಮಾವು )
ಜಿಲ್ಲೆಯಿಂದ ೩೩ ಕಿ.ಮೀ
ತಾಲ್ಲೂಕಿನಿಂದ ೩೩ ಕಿ.ಮೀ

ಶ್ರೀ ಕ್ಷೇತ್ರ ಕಾಲಬೈರವೇಶ್ವರ ಸ್ವಾಮಿ ದೇವಾಲಯವು ತೋರಣ ಮಾವು ಗ್ರಾಮದಲ್ಲಿ ನಿರ್ಮಾಣವಾಗಿದ್ದು ಚಿಕ್ಕಮಗಳೂರಿನಿಂದ ಆಲ್ದೂರು ಮಾರ್ಗದಲ್ಲಿ ಸುಮಾರು ೧೫ ಕಿ.ಮೀ ಅಂತರದಲ್ಲಿದೆ. ಈ ದೇವಾಲಯಕ್ಕೆ ಸುಮಾರು ೮೦೦ ವರ್ಷಕ್ಕೂ ಹಿಂದಿನ ಇತಿಹಾಸವಿದೆ. ಈ ದೇವರನ್ನು ಚಿಕ್ಕಮಗಳೂರು ಜಿಲ್ಲೆ ಸುತ್ತಮುತ್ತಲ್ಲಿನ ೩೨ ಹಳ್ಳಿಯವರು ತಮ್ಮ ಮನೆದೇವರನ್ನಾಗಿ ಪೂಜಿಸುತ್ತಿದ್ದು ಭಕ್ತರ ಇಷ್ಠಾರ್ಥಗಳನ್ನು ಭೈರವೇಶ್ವರ ಸಿದ್ದಿಗೊಳಿಸುತ್ತಾನೆಂಬ ನಂಬಿಕೆ ಇದೆ. ಈ ದೇವಾಲಯ ನೋಡಲು ತುಂಬ ಸುಂದರವಾಗಿದೆ.
 
ಕಾಫಿ ಕ್ಯೂರಿಂಗ್
ಜಿಲ್ಲೆಯಿಂದ ೨ ಕಿ.ಮೀ
ತಾಲ್ಲೂಕಿನಿಂದ ೨ ಕಿ.ಮೀ

ಚಿಕ್ಕಮಗಳೂರು ಜಿಲ್ಲೆ ವಿಶ್ವದಲ್ಲೇ ಕಾಫಿ ಬೆಳೆಗೆ ಪ್ರಸಿದ್ದವಾಗಿದೆ. ಇಲ್ಲಿಯ ಮುಖ್ಯ ವಾಣಿಜ್ಯ ಬೆಳೆ ಕಾಫಿ. ಅರೇಬಿಕ, ರೊಬಸ್ಟ, ಕಾವೇರಿ, ಪ್ರಮುಖ ತಳಿಗಳು ಮಲೆನಾಡಿನ ಬೆಟ್ಟ ಗುಡ್ಡಗಳ ಪ್ರದೇಶದಲ್ಲಿ ಬೆಳೆಯುವ ಈ ಬೆಳೆ ಪ್ರಮುಖ ಕೃಷಿ ಉತ್ಪನ್ನ. ಕಾಫಿಯನ್ನು ಸಂಸ್ಕರಿಸಿ ರಫ್ತು ಮಾಡುವುದು ಇಲ್ಲಿನ ಪ್ರಮುಖ ಉದ್ಯೋಗ ಕೂಡ. ಈ ರೀತಿ ಸಂಸ್ಕರಿಸುವ ಕಾಫಿ ಕ್ಯೂರಿಂಗ್ ಗಳು ನಗರದಲ್ಲಿ ಸುಮಾರು ೧೫ ಕ್ಕೂ ಹೆಚ್ಚಿದ್ದು ಸಾವಿರಾರು ಜನರಿಗೆ ಉದ್ಯೋಗ ಒದಗಿಸಿದೆ.
ಆದಿಚುಂಚನಗಿರಿ ತಾಂತ್ರಿಕ ಮಹಾವಿದ್ಯಾಲಯ
ಜಿಲ್ಲೆಯಿಂದ ೪ ಕಿ.ಮೀ
ತಾಲ್ಲೂಕಿನಿಂದ ೪ ಕಿ.ಮೀ

ಚಿಕ್ಕಮಗಳೂರಿನ ಮಲೆನಾಡಿನ ನಿಸರ್ಗರಮಣೀಯ ಸುಂದರ ಪರಿಸರದಲ್ಲಿ ಸ್ಥಾಪಿತವಾಗಿರುವ ಆದಿ ಚುಂಚನಗಿರಿ ತಾಂತ್ರಿಕ ಮಹಾ ವಿದ್ಯಾಲಯವು- ಅತ್ಯುತ್ತಮ ಗುಣಮಟ್ಟದ ಶಿಕ್ಷಣ ನೀಡುತ್ತಾ ಯಶಸ್ವಿಯಾಗಿ ಮುನ್ನಡೆಯುತ್ತಿರುವ ಕರ್ನಾಟಕದ ಪ್ರತಿಷ್ಟಿತ ತಾಂತ್ರಿಕ ಮಾಹಾ ವಿದ್ಯಾಲಯ. ಈ ವಿದ್ಯಾಲಯವು ೬೫ ಎಕರೆ ಪ್ರದೇಶದಲ್ಲಿ ಆಧುನಿಕ ತಾಂತ್ರಿಕ ಶಿಕ್ಷಣಕ್ಕನುಗುಣವಾಗಿ ತರಗತಿ ಕೊಠಡಿಗಳು, ಆಡಳಿತ ಕಛೇರಿ, ಗಣಕೀಕೃತ ಗ್ರಂಥಾಲಯ, ಸಭಾಂಗಣಗಳು ವಿಶಾಲ ಪ್ರಯೋಗಾಲಯಗಳು, ಮಾಹಿತಿಜಾಲಕೊಠಡಿಗಳು, ರಂಗಮಂದಿರ, ವಿದ್ಯಾರ್ಥಿ ವಿದ್ಯಾರ್ಥಿನಿಯರ ನಿಲಯಗಳು ಇತ್ಯಾದಿ ಕೊಠಡಿಗಳನ್ನೊಳಗೊಂಡಿರುವ ಸುಸಜ್ಜಿತ ಕಟ್ಟಡಗಳ ನಿರ್ಮಾಣವಾಗಿದೆ. ಈ ಸಂಸ್ಥೆಯಲ್ಲಿ ತಾಂತ್ರಿಕ ಶಿಕ್ಷಣದಲ್ಲಿ ಅತ್ಯುನ್ನತ ಪದವಿ ಪಡೆದಿರುವ ಉಪನ್ಯಾಸಕ ವರ್ಗವೂ ಇದೆ. ಈ ಸಂಸ್ಥೆಗೆ ಪ್ರತೀ ವರ್ಷ ಅತ್ಯುತ್ತಮ ಫಲಿತಾಂಶ ದೊರಕುತ್ತಿದ್ದು ಇಲ್ಲಿ ವಿದ್ಯಾರ್ಥಿಗಳ ಕ್ರೀಡಾ ಹಾಗೂ ಸಾಂಸ್ಕೃತಿಕ ಚಟುವಟಿಕೆಗಳಿಗೂ ಹೆಚ್ಚಿನ ಉತ್ತೇಜನ ನೀಡಲಾಗುತ್ತದೆ.
ಈ ಸಂಸ್ಥೆಯಲ್ಲಿ ತಾಂತ್ರಿಕ ವಿದ್ಯಾಭ್ಯಾಸಕ್ಕೆ ಸಂಬಂಧಿಸಿದಂತೆ ಎಲೆಕ್ಟ್ರಾನಿಕ್ಸ್ ಆಂಡ್ ಕಮ್ಯುನಿಕೇಷನ್ ಇಂಜಿನಿಯರಿಂಗ್ ಇಂಡಸ್ಟ್ರಿಯಲ್ ಪ್ರೊಡಕ್ಷನ್, ಕಂಪ್ಯೂಟರ್ ಸೈನ್ಸ್, ಮೆಕಾನಿಕಲ್, ಇನ್ಫಾರ್ಮೆಷನ್ ಸೈನ್ಸ್ ಮತ್ತು ಎನ್ವಿರಾನ್ಮೆಂಟಲ್ ಎಂಜಿನಿಯರಿಂಗ್‌ನ ಕೋರ್ಸುಗಳು, ಹಾಗೂ ಎಂ.ಬಿ.ಎ. ಕೋರ್ಸುಗಳು ಲಭ್ಯವಿದೆ. ಈ ಸಂಸ್ಥೆ ಕರ್ನಾಟಕ ಸರ್ಕಾರದಿಂದ ಅಂಗೀಕೃತಗೊಂಡು ಬೆಳಗಾವಿಯ ವಿಶ್ವೇಶ್ವರಯ್ಯ ತಾಂತ್ರಿಕ ವಿಶ್ವ ವಿದ್ಯಾನಿಲಯದ ಸಂಯೋಜನೆ ಪಡೆದಿದೆ.
ಕಡೂರು ತಾಲ್ಲೂಕಿನ ಪ್ರೇಕ್ಷಣೀಯ ಸ್ಥಳಗಳು
ತುರುವನಹಳ್ಳಿ ನಿರ್ವಾಣ ಸಿದ್ದ ಬೆಟ್ಟ:-
ಜಿಲ್ಲೆಯಿಂದ ೪೫ ಕಿ.ಮೀ
ತಾಲ್ಲೂಕಿನಿಂದ ೩ ಕಿ.ಮೀ

ಕಡೂರಿನಿಂದ ೩ ಕಿ.ಮೀ ದೂರದಲ್ಲಿರುವ ಈ ಬೆಟ್ಟವು ಕಲ್ಲು ಬಂಡೆಗಳ ನಡುವೆ ಪ್ರಕೃತಿಯ ಮಡಿಲಿನಲ್ಲಿ ಪ್ರವಾಸಿಗರಿಗೆ ಸಂತೋಷ ನೀಡುವಂತಿದೆ. ಬೃಹತ್ ಹೆಬ್ಬಂಡೆಯ ಪಕ್ಕದಲ್ಲಿರುವ ನಿಸರ್ಗ ನಿರ್ಮಿತ ಗುಹೆಯಲ್ಲಿ ಕುಳಿತು ತಪಸ್ಸು ಮಾಡುತ್ತಿರುವಾಗ ಹುಲಿಯೊಂದು ಬಂದು ಅವರೆದುರು ಕುಳಿತಿರುತ್ತಿತ್ತಂತೆ. ಅದರ ಸ್ಮರಣಾರ್ಥವಾಗಿ ಹುಲಿ ಗದ್ದುಗೆ ನಿರ್ಮಿಸಲಾಗಿದೆ. ವಿಶೇಷ ಸಾಧಕರಾಗಿದ್ದ ನಿರ್ವಾಣ ಸಿದ್ದರು ವಾಕ್ ಸಿದ್ದಿಯನ್ನು ಹೊಂದಿದ್ದ ತಪಸ್ವಿಗಳು, ಅನೇಕ ಪವಾಡಗಳನ್ನು ಮಾಡಿದ್ದ ಇವರು ಅಪಾರ ಭಕ್ತ ಸಮೂಹವನ್ನು ಹೊಂದಿದ್ದ ಸಂತರಾಗಿದ್ದರು. ಇವರು ತಪಸ್ಸು ಮಾಡಿದ್ದ ಗುಹಾಂತರ ದೇವಾಲಯ ನೋಡುಗರ ಎದೆಯನ್ನು ನಡುಗಿಸುತ್ತದೆ. ಇವರು ಐಕ್ಯರಾದ ಸ್ಥಳದಲ್ಲಿ ಸಿದ್ದೇಶ್ವರ ಲಿಂಗವನ್ನು ಸ್ಥಾಪಿಸಿದ್ದು, ಪ್ರತಿ ವರ್ಷ ಶ್ರಾವಣ ಮಾಸದಲ್ಲಿ ಅಭಿಷೇಕ ಪೂಜೆಯೊಂದಿಗೆ ಭಕ್ತರಿಗೆ ಅನ್ನ ಸಂತರ್ಪಣೆಯನ್ನು ಮಾಡಲಾಗುತ್ತದೆ. ಪ್ರಕೃತಿ ಪ್ರಿಯರಿಗೆ  ಇದೊಂದು ಉತ್ತಮ ಪ್ರವಾಸಿ ಸ್ಥಳವಾಗಿದೆ.
 
ಹಿರೇನಲ್ಲೂರು ಶ್ರೀ ಮಲ್ಲಿಕಾರ್ಜುನ ಸ್ವಾಮಿ ದೇವಾಲಯ
ಜಿಲ್ಲೆಯಿಂದ ೫೪ ಕಿ.ಮೀ
ತಾಲ್ಲೂಕಿನಿಂದ ೧೪ ಕಿ.ಮೀ

ಹೋಬಳಿ ಕೇಂದ್ರವಾಗಿರುವ ಈ ಊರು ಕಡೂರಿನಿಂದ ೧೪ ಕಿ.ಮೀ ದೂರದಲ್ಲಿದೆ. ಕಪ್ಪು ಮಣ್ಣಿನಿಂದ ಕೂಡಿರುವ ಪ್ರದೇಶದಲ್ಲಿ ಈರುಳ್ಳಿ ಪ್ರಮುಖ ಆರ್ಥಿಕ ಬೆಳೆಯಾಗಿದೆ. ಹೊಯ್ಸಳ ಕಾಲದಲ್ಲಿ ನಿರ್ಮಾಣ ಗೊಂಡಿರುವ ಶ್ರೀ ಮಲ್ಲಿಕಾರ್ಜುನ ಸ್ವಾಮಿ ಇಲ್ಲಿನ ಪ್ರಮುಖ ಆಕರ್ಷಣೆ. ಅನೇಕ ಧಾಳಿಕೋರರ ಧಾಳಿಯಿಂದ ಹಾಳಾಗಿದ್ದ ದೇವಾಲಯವನ್ನು ಪ್ರಾಚ್ಯವಸ್ತು ಇಲಾಖೆಯು ಈಗ ಪುನರುಜ್ಜೀವನಗೊಳಿಸಿದೆ. ಕ್ರಿ.ಶ. ೧೨೧೫ರ ಶಿಲಾಶಾಸನದಂತೆ ಈ ಊರಿಗೆ ಹಿರಿಯನಲ್ಲೂರು ಎಂಬ ಹೆಸರು ಇದ್ದುದು ಕಂಡು ಬರುತ್ತದೆ. ೧೨೪೨ರ ಶಾಸನದಲ್ಲಿ ಈ ಊರಿಗೆ ಕೇಶವೇಶ್ವರಪುರ ಎಂಬ ಹೆಸರು ಇದ್ದುದಾಗಿ ತಿಳಿಯುತ್ತದೆ.
ಹೊಯ್ಸಳ ಶೈಲಿಯಲ್ಲಿ ಕಟ್ಟಿರುವ ಈ ದೇವಾಲಯದಲ್ಲಿ ೩ ದೇವರ ಮೂರ್ತಿಗಳಿವೆ. ಪೂರ್ವಕ್ಕೆ ಮುಖಮಾಡಿ ನಿಂತ ಶಿವಲಿಂಗದೆದುರಿಗೆ ಬೃಹತ್ ನಂದಿಯ ವಿಗ್ರಹವಿದ್ದು, ವಿಶೇಷವಾದ ಕಲಾ ಕೌಶಲ್ಯತೆಯನ್ನು ಇಲ್ಲಿ ಕಾಣಬಹುದು. ಶಿವಲಿಂಗದ ಎಡಭಾಗದಲ್ಲಿ ಕೇಶವೇಶ್ವರ ಸ್ವಾಮಿಯ ಮುಂಭಾಗದಲ್ಲಿ ಸೂರ್ಯ ದೇವರ ವಿಗ್ರಹಗಳಿದ್ದು, ಇವುಗಳು ಧಾಳಿಕೋರರ ಧಾಳಿಯಿಂದ ಹಾಳಾಗಿದ್ದು ಈಗ ಪುನರುಜ್ಜೀನವಗೊಳಿಸಲಾಗಿದೆ. ದೇವಾಲಯದ ಮೇಲ್ಭಾಗದಲ್ಲಿ ಅಷ್ಟ ದಿಕ್ಪಾಲಕರು, ನವಗ್ರಹಗಳು ಹಾಗೂ ಸಪ್ತ ಮಾತೃಕೆಯರ ವಿಗ್ರಹಗಳು ಮನಮೋಹಕವಾಗಿವೆ.
ದೇವಾಲಯದ ಮಧ್ಯ ಭಾಗದಲ್ಲಿ ಶಿವನ ಒಡ್ಡೋಲಗ, ವಿಷ್ಣು ಮಲಗಿರುವ ಭಂಗಿ ಅನೇಕ ಪುರಾಣಗಳನ್ನು ಪ್ರಸ್ತುತಪಡಿಸುವ ಶಿಲ್ಪಗಳಿವೆ. ಬಳಪದ ಕಲ್ಲಿನಿಂದ ಕೆತ್ತಿರುವ ಕಂಬಗಳ ಮೇಲಿನ ಸೂಕ್ಷ್ಮ ಕೆತ್ತನೆಗಳು ನೋಡುಗರ ಮನಸೆಳೆಯುತ್ತವೆ. ಇದು ಈ ಊರಿನ ಗ್ರಾಮ ದೇವರಾಗಿದ್ದು ನಿತ್ಯ ಪೂಜೆ ನಡೆಯುತ್ತದೆ.
ನೋಡಬಹುದಾದ ಇತರೆ ಸ್ಥಳಗಳು:- ೧೦ ಅಡಿ ಎತ್ತರದ ಆಂಜನೇಯ ವಿಗ್ರಹದ ದೇವಾಲಯ ಹಾಗೂ ಮೂರು ಕಿ.ಮೀ ದೂರದಲ್ಲಿರುವ ಮೇಲನಹಳ್ಳೀಯ ಕಲ್ಲೇಶ್ವರ ದೇವಾಲಯ.
 
ಮಲ್ಲೇಶ್ವರ
ಜಿಲ್ಲೆಯಿಂದ ೪೨ ಕಿ.ಮೀ
ತಾಲ್ಲೂಕಿನಿಂದ ೨ ಕಿ.ಮೀ

ಕಡೂರಿನ ಪೂರ್ವಕ್ಕೆ ೨ ಕಿ.ಮೀ ದೂರದಲ್ಲಿ ಮರವಂಜಿ ರಸ್ತೆಯಲ್ಲಿ ಈ ಕ್ಷೇತ್ರವಿದೆ. ರಾಮಾಯಣ ಕಾಲದಲ್ಲಿ ಮಲ್ಲಾಸುರ ಎಂಬ ರಾಕ್ಷಸನು ಇಲ್ಲಿನ ಜನರನ್ನು ಹಿಂಸಿಸುತ್ತಿದ್ದನೆಂದು ವನವಾಸದಲ್ಲಿದ್ದ ರಾಮನು ಈ ಕಡೆಗೆ ಬಂದಾಗ ಮಲ್ಲಾಸುರನನ್ನು ಸಂಹಾರ ಮಾಡಿದ್ದರಿಂದ ಮಲ್ಲೇಶ್ವರ ಎಂಬ ಹೆಸರು ಬಂದಿತೆಂಬ ಪ್ರತೀತಿಯಿದೆ. ಕ್ರಿ.ಶ. ೧೧೨೫ ರ ಶಿಲಾ ಶಾಸನದಂತೆ ಈ ಗ್ರಾಮದಲ್ಲಿರುವ ಶ್ರೀ ಮಲ್ಲಿಕಾರ್ಜುನ ದೇವಾಲಯದಿಂದಾಗಿ ಈ ಗ್ರಾಮಕ್ಕೆ ಈ ಹೆಸರು ಬಂದಿದ್ದು ಹೊಯ್ಸಳ ದೊರೆ ವಿಷ್ಣುವರ್ಧನನ ಕಾಲದಲ್ಲಿ ಈ ಗ್ರಾಮವು ಬ್ರಹ್ಮಪುರವೆಂಬ ಅಗ್ರಹಾರವಾಗಿತ್ತೆಂದು ತಿಳಿದುಬರುತ್ತದೆ.
ಈಗ ಮಲ್ಲೇಶ್ವರದ ಪ್ರಧಾನ ಆಕರ್ಷಣೆ ಸ್ವರ್ಣಾಂಬ ದೇವಾಲಯ. ಈ ದೇವರಿಗೆ ಹೊನ್ನಾಳಮ್ಮ, ಮಲ್ಲೇಶ್ವರದಮ್ಮ ಎಂಬ ಹೆಸರುಗಳಿದ್ದು, ರಾಜ್ಯದಾದ್ಯಂತ ಶ್ರದ್ದಾ ಭಕ್ತಿಯಿಂದ ನಡೆದುಕೊಳ್ಳುವ ಸಹಸ್ರಾರು ಭಕ್ತರಿದ್ದಾರೆ. ಚೈತ್ರ ಮಾಸದಲ್ಲಿ ೮ ದಿನಗಳ ಜಾತ್ರೆ ಹಾಗೂ ಬ್ರಹ್ಮ ರಥೋತ್ಸವವು ನಡೆಯುತ್ತದೆ. ದೇವಾಲಯದ ಪಕ್ಕದಲ್ಲಿ ಹೊಸದಾಗಿ ನಿರ್ಮಿಸಿರುವ ಪುಷ್ಕರಣಿ, ವಿಸ್ತಾರವಾದ ಉದ್ಯಾನವನವಿದ್ದು, ಪ್ರವಾಸಿಗರಿಗೆ ಮುದ ನೀಡುತ್ತದೆ.
 
ಹೇಮಗಿರಿ ಬೆಟ್ಟ
ಜಿಲ್ಲೆಯಿಂದ ೫೬ ಕಿ.ಮೀ.
ತಾಲ್ಲೂಕಿನಿಂದ ೧೬ ಕಿ.ಮೀ.

ಕಡೂರಿನಿಂದ ಸುಮಾರು ೧೬ ಕಿ.ಮೀ. ದೂರದಲ್ಲಿರುವ ಈ ಗ್ರಾಮದ ಮೊದಲನೇ ಹೆಸರು ಹೇಮಾವತಿ ಪಟ್ಟಣ. ಈಗಲೂ ಬೆಟ್ಟದ ಎಡಭಾಗದಲ್ಲಿ ಹಾಳೂರಿನ ನಿವೇಶನ, ದೇವಾಲಯಗಳನ್ನು ನೋಡಬಹುದು. ವಿಷ್ಣುಸಮುದ್ರ ಅಗ್ರಹಾರ ಎಂದು ಕರೆಯಲ್ಪಡುತ್ತಿದ್ದ ಈ ಗ್ರಾಮಕ್ಕೆ ಹೊಯ್ಸಳ ಚಕ್ರವರ್ತಿ ವಿಷ್ಣುವರ್ಧನನು ಒಂದು ಕೆರೆಯನ್ನು ಕಟ್ಟಿಸಿದ್ದು ವಿಷ್ಣುಸಮುದ್ರ ಎಂದು ಹೆಸರಾಗಿದೆ. ಕೆರೆಯ ಪಕ್ಕದಲ್ಲಿರುವ ಹೇಮಗಿರಿ ಬೆಟ್ಟ ಎಂದು ಕರೆಯುತ್ತಾರೆ. ಬೆಟ್ಟದ ಮೇಲೊಂದು ಈಶ್ವರ ದೇಗುಲವಿದ್ದು, ಇದು ಉದ್ಭವ ಮೂರ್ತಿಯಾಗಿದೆ. ಇದು ದಕ್ಷಿಣಾಭಿಮುಖವಾಗಿರುವುದರಿಂದ ಇದನ್ನು ದಕ್ಷಿಣಮೂರ್ತಿ ಎಂದು ಕರೆಯುವರು. ಇದರ ಪಕ್ಕದಲ್ಲಿ ವೀರಭದ್ರ, ಜನಾರ್ಧನ, ಶಂಭುಲಿಂಗೇಶ್ವರ ಮೂರ್ತಿಗಳಿರುವ ದೇವಾಲಯಗಳಿವೆ. ಪ್ರತಿ ವರ್ಷ ಜನವರಿ ತಿಂಗಳಲ್ಲಿ ಇಲ್ಲಿ ವಿಶೇಷವಾದ ಚಾತ್ರೆ ನಡೆಯುತ್ತದೆ.
 
ಕೆ. ಬಿದರೆ ಶ್ರೀ ದೊಡ್ಡಜ್ಜಯ್ಯನವರ ಮಠ:
ಜಿಲ್ಲೆಯಿಂದ ೭೦ ಕಿ.ಮೀ
ತಾಲ್ಲೂಕಿನಿಂದ ೩೦ ಕಿ.ಮೀ

ಕಡೂರಿನಿಂದ ೩೦ ಕಿ.ಮೀ ದೂರದಲ್ಲಿರುವ ಈ ಊರು ಸಿಂಗಟಗೆರೆ ಹೋಬಳಿಗೆ ಸೇರಿದೆ. ಪವಾಡ ಪುರುಷರಾದ ಶ್ರೀ ದೊಡ್ಡಜ್ಜಯ್ಯನವರಿಂದ ಸ್ಥಾಪಿತವಾದ ವೀರಶೈವ ಮಠವಿದ್ದು, ರಾಜ್ಯದಾದ್ಯಂತ ಅನೇಕ ಭಕ್ತರನ್ನು ಹೊಂದಿದೆ. ಪ್ರತಿ ವರ್ಷ ಕಾರ್ತಿಕ ಮಾಸದಲ್ಲಿ ಕಾರ್ತಿಕೋತ್ಸವ ಜಾತ್ರೆ ಹಾಗೂ ಧಾರ್ಮಿಕ ಸಭೆಗಳು ಇಲ್ಲಿ ನಡೆಯುತ್ತವೆ.
 
ಯಗಟಿಪುರ ಶ್ರೀ ಪ್ರಸನ್ನ ಮಲ್ಲಿಕಾರ್ಜುನ ಸ್ವಾಮಿ ದೇವಾಲಯ
ಜಿಲ್ಲೆಯಿಂದ ೬೦ ಕಿ.ಮೀ
ತಾಲ್ಲೂಕಿನಿಂದ ೨೦ ಕಿ.ಮೀ

ಕಡೂರಿನಿಂದ ೨೦ ಕಿ.ಮೀ. ದೂರದಲ್ಲಿರುವ ಈ ಗ್ರಾಮ ಹೋಬಳಿ ಕೇಂದ್ರವಾದ ಯಗಟಿಯಿಂದ ೨ ಕಿ.ಮೀ ದೂರದಲ್ಲಿದೆ. ವೇದಾವತಿ ನದಿಯ ದಡದ ಬಂಡೆಯ ಮೇಲೆ ಉದ್ಭವಿಸಿರುವ ಶ್ರೀ ಪ್ರಸನ್ನ ಮಲ್ಲಿಕಾರ್ಜುನ ಸ್ವಾಮಿ ದೇವಾಲಯವಿದೆ. ೧೬ ನೇ ಶತಮಾನದಲ್ಲಿ ಈ ಗ್ರಾಮಕ್ಕೆ ಅರನತೋಳಲು ಎಂಬ ಹೆಸರಿದ್ದು, ಈ ಗ್ರಾಮದ ಮುಖ್ಯಸ್ಥನಾಗಿದ್ದ ವೀರಶೆಟ್ಟಿಯ ಮನೆಯಲ್ಲಿ ಅಪಾರ ದನಗಳು ಪ್ರತಿ ದಿನ ಚೆನ್ನಾಗಿ ಹಾಲು ಕೊಡುತ್ತಿದ್ದ ಕಪಿಲೆ ಎಂಬ ಹಸುವು ಹಾಲು ಕೊಡದಿದ್ದಾಗ ದನಗಾಯಿಯಾದ ಬೀರನು ಕಪಿಲೆಯನ್ನು ಹಿಂಬಾಲಿಸಿ ಹೋದಾಗ ಮುಳ್ಳು ಪೊದೆಯ ನಡುವೆ ಇದ್ದ ಹುತ್ತದ ಮೇಲೆ ಹಾಲು ಕರೆಯುತ್ತಿರುವುದನ್ನು ನೋಡಿ ತನ್ನ ಒಡೆಯನಾದ ವೀರಶೆಟ್ಟಿಯು ಪೂಜಾ ಸಾಮಾಗ್ರಿಗಳೊಂದಿಗೆ ಬಂದು ಹುತ್ತಕ್ಕೆ ಪೂಜೆ ಮಾಡಿ ಹುತ್ತವನ್ನು ಅಗೆದಾಗ ಹುತ್ತದ ಕೆಳಗೆ ಬಂಡೆಯ ಮೇಲೆ ಮಂಡಲ ಹಾಕಿ ಮಲಗಿದ್ದ ಕಾಳಿಂಗ ಸರ್ಪವು ಸರ-ಸರನೆ ಹರಿದು ಹೋಗುತ್ತದೆ. ಸರ್ಪ ಮಲಗಿದ್ದ ಸ್ಥಳದಲ್ಲಿ ಉದ್ಭವ ಲಿಂಗ ಹಾಗೂ ಎಡ ಪಕ್ಕದಲ್ಲಿ ಗಂಗೆಯ ಕೊಳವಿದ್ದು, ವೀರಶೆಟ್ಟಿಗೆ ಶಿವನು ಪ್ರಸನ್ನನಾಗಿ ದರ್ಶನವನ್ನು ನೀಡಿದ್ದರಿಂದ ಸಂತೋಷದಿಂದ ಇಲ್ಲಿ ಒಂದು ದೇವಾಲಯವನ್ನು ಕಟ್ಟಿಸುತ್ತಾನೆ. ಹೊಯ್ಸಳ ದೊರೆಯಾಗಿದ್ದ ವೀರಬಲ್ಲಾಳನಿಗೆ ಮಕ್ಕಳಾಗದೇ ಇದ್ದ ಕಾರಣದಿಂದ ಪ್ರಸನ್ನ ಮಲ್ಲಿಕಾರ್ಜುನ ಸ್ವಾಮಿಯ ಕೀರ್ತಿಯನ್ನು ಕೇಳಿ ಇಲ್ಲಿಗೆ ಬಂದು ಹರಕೆಯ ಪೂಜೆ ಮಾಡಿದ್ದರಿಂದ ಗಂಡು ಮಗುವಾದ ಪ್ರಯುಕ್ತ ಈಗಿರುವ ವಿಶಾಲವಾದ ದೇವಾಲಯವನ್ನು ಕಟ್ಟಿಸಿಕೊಟ್ಟಿದ್ದಾಗಿ ತಿಳಿದು ಬರುತ್ತದೆ. ಪ್ರತಿ ವರ್ಷ ಮಾರ್ಚ್ ತಿಂಗಳಲ್ಲಿ ೫ ದಿನಗಳ ಕಾಲ ಜಾತ್ರೆ ನಡೆಯುತ್ತಿದ್ದು ಮಾಘ ನಕ್ಷತ್ರದ ದಿನ ಶಿವಲಿಂಗದ ಪಕ್ಕದಲ್ಲಿರುವ ಗಂಗೆಯ ಕೊಳದಿಂದ ಗಂಗೋದ್ಭವವಾಗುವುದು ಅಚ್ಚರಿ ಹಾಗೂ ವೈಶಿಷ್ಟವಾಗಿದೆ.
ದೇವಾಲಯದ ಸುತ್ತಲಿರುವ ಕಲ್ಲಿನ ಪೌಳಿ ಹಾಲಾಗಿದ್ದುದನ್ನು ಈಗ ಪ್ರಾಚ್ಯವಸ್ತು ಇಲಾಖೆಯಿಂದ ಪುನರುಜ್ಜೀವನಗೊಳಿಸಲಾಗಿದೆ ಹಾಗೂ ದೇವಾಲಯದ ಪ್ರವೇಶ ದ್ವಾರದಲ್ಲಿ ವಿಮಾನ ಗೋಪುರ ಸಹಿತ ಮಹಾ ದ್ವಾರವನ್ನು ನಿರ್ಮಿಸಲಾಗಿದೆ. ಈಗ ಪೂರ್ವಕ್ಕೆ ಬೃಹತ್ ಶಿವನ ವಿಗ್ರಹವನ್ನು ಸ್ಥಾಪಿಸಲಾಗುತ್ತಿದೆ.
ನೋಡಬಹುದಾದ ಸ್ಥಳಗಳು: ವೇದಾವತಿ ನದಿಯಲ್ಲಿರುವ ಬಸವನ ತೀರ್ಥ, ಯಗಟಿಯ ಆಂಜನೇಯ ಸ್ವಾಮಿ ದೇವಾಲಯ.
 
ಶ್ರೀ ವೀರಭದ್ರೇಶ್ವರ ಸ್ವಾಮಿ ದೇವಾಲಯ
ಜಿಲ್ಲೆಯಿಂದ ೬೫ ಕಿ.ಮೀ
ತಾಲ್ಲೂಕಿನಿಂದ ೨೫ ಕಿ.ಮೀ

ಕಡೂರಿನಿಂದ ಬೆಲಗೂರು ಮಾರ್ಗ ೨೫ ಕಿ.ಮೀ ದೂರದಲ್ಲಿದೆ. ಶ್ರೀ ಕ್ಷೇತ್ರವು ಬೃಹತ್ ಏಕಶಿಲಾ ಬೆಟ್ಟದ ಮೇಲಿದೆ. ದೇವಾಲಯದ ಸುತ್ತಮುತ್ತ ವಿವಿಧ ಸಣ್ಣಪುಟ್ಟ ದೇವಾಲಯಗಳ ಸಮುಚ್ಚಯವಿದೆ. ಕಲ್ಯಾಣ ಮಂಟಪ, ನವಗ್ರಹ ಮಂದಿರ ಪ್ರವಾಸಿಗರಿಗೆ ತಂಗಲು ಸಮುದಾಯ ಭವನವಿದೆ.
ಕೊಪ್ಪ ತಾಲ್ಲೂಕಿನ ಪ್ರೇಕ್ಷಣೀಯ ಸ್ಥಳಗಳು
ಸೂರ್ಯಾಸ್ತ ಮಾನದ ವೀಕ್ಷಣಾ ಸ್ಥಳ:
ಜಿಲ್ಲೆಯಿಂದ ೬೮ ಕಿ.ಮೀ
ತಾಲ್ಲೂಕಿನಿಂದ ೩ ಕಿ.ಮೀ

ಕೊಪ್ಪ ತಾಲ್ಲೂಕು ಕೇಂದ್ರದಿಂದ ೩ ಕಿ.ಮೀ ದೂರದಲ್ಲಿದೆ. ಕೊಪ್ಪದಿಂದ ಜಯಪುರಕ್ಕೆ ಹೋಗುವ ಮಾರ್ಗದಲ್ಲಿ ನಾರ್ವೆ ಘಾಟಿ ಬಳಿ ಇರುವ ಸೂರ್ಯಾಸ್ತಮಾನ ವೀಕ್ಷಣಾ ಸ್ಥಳ ಹಸಿರ ಒಡಲಿನಿಂದ ತುಂಬಿ ಸುಂದರವಾಗಿದೆ.
 
ಹರಿಹರಪುರ:
ಜಿಲ್ಲೆಯಿಂದ ೬೮ ಕಿ.ಮೀ
ತಾಲ್ಲೂಕಿನಿಂದ ೧೦ ಕಿ.ಮೀ

ಕೊಪ್ಪದಿಂದ ಸುಮಾರು ಹತ್ತು ಕಿ.ಮೀ ದೂರದಲ್ಲಿರುವ ಹರಿಹರಪುರ ಕೊಪ್ಪ ತಾಲ್ಲೂಕಿನ ಪ್ರಸಿದ್ಧ ಕ್ಷೇತ್ರ. ಹರಿಹರಪುರದಲ್ಲಿ ತುಂಗಾ ನದಿಯು ಹರಿಯುತ್ತಿದೆ. ಆದಿ ಶಂಕರಾಚಾರ್ಯರು ಈ ಕ್ಷೇತ್ರದಲ್ಲಿ ಶಾರದಾ ಪೀಠವನ್ನು ಸ್ಥಾಪಿಸಿದ್ದಾರೆ. ಆದಿ ಶಂಕರಾಚಾರ್ಯರು ಈ ಕ್ಷೇತ್ರದಲ್ಲಿ ಶಾರದಾ ಪೀಠವನ್ನು ಸ್ಥಾಪಿಸಿದ್ದಾರೆ. ಶ್ರೀ ಮಠ ಮತ್ತು ಪ್ರಕೃತಿ ಸೌಂದರ್ಯವನ್ನು ಸವಿಯಬಹುದು. ಹರಿಹರಪುರದಲ್ಲಿ ಶ್ರೀ ಶಾರದಾ ದೇವಿ, ಶ್ರೀ ಮಹಾಗಣಪತಿಸತಿ, ಶ್ರೀ ಮಾಧವೇಶ್ವರ ಮತ್ತು ವೆಂಕಟರಮಣ ಲಕ್ಷ್ಮೀನರಸಿಂಹ ದೇವಾಲಯಗಳಿವೆ.
 
ಸೀಗೋಡು:
ಜಿಲ್ಲೆಯಿಂದ ೬೨ ಕಿ.ಮೀ
ತಾಲ್ಲೂಕಿನಿಂದ ೩೨ ಕಿ.ಮೀ
ಕೊಪ್ಪ ತಾಲ್ಲೂಕಿನಿಂದ ೩೨ ಕಿ.ಮೀ ದೂರದಲ್ಲಿ ಕೇಂದ್ರೀಯ ಕಾಫೀ ಸಂಶೋಧನಾ ಸಂಸ್ಥೆಯ ಉಪಕೇಂದ್ರವು ಕಾರ್ಯನಿರ್ವಹಿಸುತ್ತಿದೆ. ಕಾಫೀ ಸಂಶೋಧನಾ ಸಂಸ್ಥೆಯು ಉತ್ತಮ ಇಳುವರಿ ಹಾಗೂ ಎಲೆಗಳಿಗೆ ತಗಲುವ ಬೂಷ್ಟು ಇವುಗಳ ಬಗ್ಗೆ ಸಂಶೋಧನೆ ನಡೆಸುತ್ತಿದೆ.
 
ಕಾಫೀ ಮತ್ತು ಟೀ ತೋಟಗಳು.

ಪ್ರಕೃತಿ ಸೌಂದರ್ಯ ಜೊತೆಗೆ ಕಾಫೀ ಮತ್ತು ಟೀ ತೋಟಗಳು ಕೂಡ ಹೇರಳವಾಗಿದ್ದು, ತುಂಬಾ ಆಕರ್ಷಣೆಯಿಂದ ಕುಡಿದೆ. ಬಪ್ಪುಂಜಿ, ಕೊರಡಿಹಿತ್ಲು, ಅಲಗೇಶ್ವರ, ಬಾಲನೂರಿನಲ್ಲಿ ಟೀ ತೋಟಗಳಿವೆ. ದೇವಾನ್ ಟೀ ಫ್ಯಾಕ್ಟರಿಯು ಕೊಪ್ಪದಿಂದ ೧೨ ಕಿ.ಮೀ ದೂರದಲ್ಲಿದೆ. ತಾಜಾ ಟೀ ಪುಡಿ ತಯಾರಿಕೆಯನ್ನು ವೀಕ್ಷಿಸಬಹುದು.
 
ಪ್ರಬೋಧಿನೀ ಗುರುಕುಲ:
ಜಿಲ್ಲೆಯಿಂದ ೭೦ ಕಿ.ಮೀ
ತಾಲ್ಲೂಕಿನಿಂದ ೧೦ ಕಿ.ಮೀ
[image: https://kanaja.karnataka.gov.in/wp-content/uploads/2011/10/38_Chkmglr-300x191.jpg]
ಕೊಪ್ಪದಿಂದ ೧೦ ಕಿ.ಮೀ ದೂರದಲ್ಲಿರುವ ಹರಿಹರಪುರದ ದಟ್ಟ ವನಸಿರಿಯ ನಡುವೆ ತುಂಗಾ ತಟದಲ್ಲಿ ವ್ಯಕ್ತಿತ್ವ ಅರಳಿಸುವ ಪ್ರಕ್ರಿಯೆಯಲ್ಲಿ ’ಪ್ರಬೋಧಿನೀ ಗುರುಕುಲ’ವು ಕಾರ್ಯನಿರ್ವಹಿಸುತ್ತಿದೆ. ವಿದ್ಯಾರ್ಥಿಗಳಲ್ಲಿ ಆಧ್ಯಾತ್ಮಿಕ, ಬೌದ್ಧಿಕ, ಸಾಮಾಜಿಕ ಬೆಳವಣಿಗೆಗೆ ಪೂರಕವಾಗಿ ಧೈರ್ಯ, ಸಾಹಸ, ಸಂಸ್ಕೃತಿ, ರಾಷ್ಟ್ರ ಶಕ್ತಿ, ರಾಷ್ಟ್ರ ಧ್ವಜ ಹಾಗೂ ಸಾಮಾಜಿಕ ಕಳಕಳಿಯನ್ನು ಬೆಳೆಸುವಲ್ಲಿ ಶ್ರಮಿಸುತ್ತಿದೆ.
 
ಸಂದೇಶ ಭವನ ಹಿರೇಕೊಡಿಗೆ:
ಕುವೆಂಪುರಾರ ಜನ್ಮ ಸ್ಥಳವಾದ ಹಿರೇಕೊಡಿಗೆಯಲ್ಲಿ ಕುವೆಂಪುರವರ ವಿಶ್ವ ಮಾನವ ಸಂದೇಶಗಳನ್ನು ಸಾರುವ ಸಂದೇಶ ಭವನ ಕೊಪ್ಪ ತಾಲ್ಲೂಕಿನಿಂದ ೧೨ ಕಿ.ಮೀ ದೂರದಲ್ಲಿದೆ. ಪ್ರಾರಂಭದ ಶಿಶುಜೀವನ ಕುವೆಂಪುರವರು ಇಲ್ಲಿ ಕಳೆದರು. ಪ್ರದೇಶದ ಬಗ್ಗೆ ಕುವೆಂಪುರವರಿಗೆ ಅಪಾರವಾದ ಅಭಿಮಾನವಿತ್ತು. ಈ ಸ್ಥಳದ ಬಗ್ಗೆ ಕುವೆಂಪುರವರು ತಮ್ಮ ಸಹಚರರೊಂದಿಗೆ ಮತ್ತು ತಮ್ಮ ಸಾಹಿತ್ಯದಲ್ಲಿ ಉಲ್ಲೇಖಿಸಿದ್ದಾರೆ.
ಬೀರೂರು ವಲಯದ ಪ್ರೇಕ್ಷಣಿಯ ಸ್ಥಳಗಳು
ಜಿಲ್ಲೆಯಿಂದ ೫೦ ಕಿ.ಮೀ
ತಾಲ್ಲೂಕಿನಿಂದ ೨ ಕಿ.ಮೀ

ಬೀರೂರು ಚಿಕ್ಕಮಗಳೂರಿನಿಂದ ೪೭ ಕಿ.ಮೀ ದೂರದಲ್ಲಿದ್ದು, ನಮ್ಮ ಜಿಲ್ಲೆಯಲ್ಲಿಯೇ ರೈಲ್ವೆ ಜಂಕ್ಷನ್ ಅನ್ನು  ಹೊಂದಿರುವಂತಹ ದೊಡ್ಡ ರೈಲ್ವೆ ನಿಲ್ದಾಣವಾಗಿದೆ. ಬೆಂಗಳೂರಿನಿಂದ ಬಂದ ರೈಲ್ವೆ ಮಾರ್ಗವು ಈ ರೈಲ್ವೆ ಜಂಕ್ಷನ್ ನಿಂದ ೨ ಮಾರ್ಗಗಳು ಮುಂದುವರೆದಿದ್ದು, ಒಂದು ಮಾರ್ಗವು ಹುಬ್ಬಳ್ಳಿ ಕಡೆಗೂ ಮತ್ತೊಂದು ಮಾರ್ಗವು ಶಿವಮೊಗ್ಗ ತಾಳಗುಪ್ಪ ಕಡೆಗೂ ಕವಲೊಡೆದಿದೆ. ನಮ್ಮ ಜಿಲ್ಲೆಯ ರೈಲ್ವೆ ಹೆಬ್ಬಾಗಿಲು ಇದಾಗಿದ್ದು, ನಮಗೆಲ್ಲಾ ಹೆಮ್ಮೆಯ ಸಂಗತಿಯಾಗಿದೆ.
 
ದೇವನೂರು:
ಜಿಲ್ಲೆಯಿಂದ ೪೦ ಕಿ.ಮೀ
ತಾಲ್ಲೂಕಿನಿಂದ ೩೬ ಕಿ.ಮೀ


ದೇವನೂರು ಗ್ರಾಮವು ಜಿಲ್ಲಾ ಕೇಂದ್ರದಿಂದ ೪೦ ಕಿ.ಮೀ ಹಾಗೂ ಬ್ಲಾಕ್ ಕೇಂದ್ರದಿಂದ ೩೬ ಕಿ.ಮೀ ಅಂತರದಲ್ಲಿದೆ. ದೇವನೂರನ್ನು ದೇವಪುರಿ, ಗೀರ್ವಾಣಪುರವೆಂದು ಕರೆಯಲಾಗುತ್ತದೆ. ದೇವನೂರು ಜೈಮಿನಿ ಭಾರತವನ್ನು ರಚಿಸಿದ ಲಕ್ಷ್ಮೀಶ ಕವಿಯ ಜನ್ಮಸ್ಥಳವಾಗಿದ್ದು, ಶ್ರೀ ಲಕ್ಷ್ಮಿಕಾಂತ ರಮಣ ಸ್ವಾಮಿಯ ನೆಲೆ ಊರಾಗಿದೆ. ಇಲ್ಲಿ ಲಕ್ಷ್ಮೀಶಕಾಂತ ದೇವಾಲಯವನ್ನು ೧೭ ನೇ ಶತಮಾನದಲ್ಲಿ ನಿರ್ಮಿಸಲಾಗಿದೆ. ಕನ್ನಡ ಪ್ರಸಿದ್ಧ ಕಾವ್ಯಗಳಲ್ಲಿ ಒಂದಾದ ಜಗನ್ನಾಥ ವಿಜಯ ಮತ್ತು ರಸ ಕಲಿಕೆ ಎಂಬ ಕೃತಿಗಳನ್ನು ರಚಿಸಿದ್ದ ೧೨ ನೇ ಶತಮಾನದ ಕವಿರತ್ನ ರುದ್ರಭಟ್ಟನು ಇದೇ ಊರಿನವರು ಎಂದು ನಂಬಲಾಗಿದೆ.
 
ಅಯ್ಯನಕರೆ:
ಜಿಲ್ಲೆಯಿಂದ ೨೩ ಕಿ.ಮೀ
ತಾಲ್ಲೂಕಿನಿಂದ ೨೮ ಕಿ.ಮೀ

ಅಯ್ಯನಕೆರೆಯು ಜಿಲ್ಲಾ ಕೇಂದ್ರದಿಂದ ೨೩ ಕಿ.ಮೀ ಹಾಗೂ ಬ್ಲಾಕ್ ಕೇಂದ್ರ ದಿಂದ ೨೮ ಕಿ.ಮೀ ಅಂತರದಲ್ಲಿದೆ. ಇದು ಸಖರಾಯಪಟ್ಟಣ ವ್ಯಾಪ್ತಿಯಲ್ಲಿದ್ದು, ಸಣ್ಣ ನೀರಾವರಿ ಇಲಾಖೆಗೆ ಸೇರಿದೆ. ಅಯ್ಯನಕೆರೆಯ ಬಳಿ ಬಲ್ಲಾಳೇಶ್ವರ ದೇವಾಲಯ ಚನ್ನಕೇಶ್ವರ ದೇವಾಲಯ, ಕೆಂಚರಾಯ ದೇವಾಲಯಗಳಿವೆ. ಇಲ್ಲಿ ಮೀನುಮರಿ ಪಾಲನಾ ಕೇಂದ್ರಗಳು ಇವೆ. ಈ ಅಯ್ಯನಕೆರೆಯಿಂದ ನೂರಾರು ಎಕರೆ ಭೂಮಿಗೆ ನೀರುಣಿಸಲಾಗುತ್ತಿದೆ.
ಈ ಕೆರೆಯು ನಯನಮನೋಹರವಾಗಿದ್ದು ಪ್ರಶಾಂತತೆಯ ಕೇಂದ್ರವಾಗಿದೆ ಹಾಗೂ ಈ ಕೆರೆಯು ರೈತರಿಗೆ ಜೀವನಾಡಿಯಾಗಿದ್ದು ಕೆರೆಯ ಸುತ್ತಲಿನ ಪ್ರದೇಶ ಮನಮೋಹಕವಾಗಿ ಕನ್ನಡ ಚಿತ್ರರಂಗದ ಅನೇಕ ಚಿತ್ರಗಳ ಚಿತ್ರೀಕರಣಕ್ಕೆ ಸಹಕಾರಿಯಾಗಿದೆ.
ಮೂಡಿಗೆರೆ ತಾಲ್ಲೂಕಿನ ಪ್ರೇಕ್ಷಣೀಯ ಸ್ಥಳಗಳು
ಕೇಂದ್ರ (ಆರ್.ಆರ್.ಎಸ್)
ಜಿಲ್ಲೆಯಿಂದ ೩೦ ಕಿ.ಮೀ
ತಾಲ್ಲೂಕಿನಿಂದ ೩ ಕಿ.ಮೀ
ಬೆಂಗಳೂರು ವಿಶ್ವವಿದ್ಯಾನಿಲಯದ ಆಡಳಿತದಡಿಯಲ್ಲಿ ರೈತರಿಗೆ ಅತೀ ಉಪಯುಕ್ತವಾದ ವಿವಿಧ ಜಾತಿಯ ಭತ್ತದ ತಳಿಗಳು, ಅಡಿಕೆ ತಳಿ, ಕಾಫಿ ತಳಿ, ತೆಂಗು ತಳಿ ಬೆಳೆಗಳ ಅಭಿವೃದ್ದಿಗೆ ಬೇಕಾಗುವ ಬೀಜಗಳ ಪರಿಷ್ಕರಣಾ ಕೇಂದ್ರ ಹಾಗೂ ಹೊಸ ತಳಿ ಸಂಶೋಧನಾ ಕೇಂದ್ರ ಇದರ ಬಗ್ಗೆ ಪದವಿ ಅಧ್ಯಯನ ಕೇಂದ್ರವಿದ್ದು, ಇಲ್ಲಿ ಅನೇಕ ಜನ ವಿದ್ವಾಂಸರು ಸಂಶೋಧನೆ ಮಾಡಿ ವಿವಿಧ ಬೆಳೆಗಳ ತಳಿಗಳ ಬೀಜೋತ್ಪಾದನಾ ಕೇಂದ್ರವಾಗಿದೆ.
ಇದು ವೈಜ್ಞಾನಿಕವಾಗಿ ಬೆಳೆಗಳಿಗೆ ತಗಲುವ ರೋಗಗಳ ನಿವಾರಣೆಗೆ ಮಾಹಿತಿ ಕೇಂದ್ರವು ಆಗಿದೆ. ಈ ಕೇಂದ್ರದ ಪ್ರಮುಖ ವಿಷಯವೆಂದರೆ ಲಕ್ಷಾಂತರ ವಿವಿಧ ಜಾತಿಯ ವಿಸ್ಮಯಕಾರಿ ಕೀಟಗಳನ್ನು ಸಂಗ್ರಹ ಮಾಡಿ ಅದನ್ನು ಪ್ರದರ್ಶಿಸಿ ಕೀಟಗಳಿಂದ ಸಸ್ಯಗಳಿಗೆ, ಬೆಳೆಗಳಿಗೆ ಹಾನಿ ಉಂಟಾಗುವ ಬಗ್ಗೆ ಪರಿಚಯಿಸಿ ಅವುಗಳ ಸಂರಕ್ಷಣೆ ಬಗ್ಗೆ ಹಾಗೂ ತ್ರೈಮಾಸಿಕಕ್ಕೊಮ್ಮೆ ರೈತರಿಗೆ ಸಲಹೆ, ಸೂಚನೆ ತರಬೇತಿ ಕಾರ್ಯಾಗಾರಗಳು ನಡೆಯುತ್ತಿರುತ್ತವೆ. ಈ ಭಾಗದ ಜನರಿಗೆ ಆರ್.ಆರ್.ಎಸ್ ಎಂದೇ ಬಾಯಿ ಪಾಠವಾಗಿದ್ದು,
 
ಗಂಗಾಮೂಲ
ಜಿಲ್ಲೆಯಿಂದ ೬೫ ಕಿ.ಮೀ
ತಾಲ್ಲೂಕಿನಿಂದ ೩೫ ಕಿ.ಮೀ
ಮೂಡಿಗೆರೆ ತಾಲ್ಲೂಕಿನ ಹೆಸರಾಂತ ಹೇಮಾವತಿ ನದಿಯ ಉಗಮ ಸ್ಥಾನ ಇದೇ ಗಂಗಾಮೂಲ. ಇದು ಜಾವಳಿ ಗ್ರಾಮ ಪಂಚಾಯಿತಿಯಲ್ಲಿ ಜಾವಳಿಯಿಂದ ೨ ಕಿ.ಮೀ ದೂರದಲ್ಲಿದೆ. ಇಲ್ಲಿಯ ಉದ್ಭವ ಗಣಪತಿ ಮೂರ್ತಿಯ ದೇವಾಲಯವಿದೆ. ಇಲ್ಲಿಂದ ಹೇಮಾವತಿ ಹರಿದು ಬರುವಾಗ ಅಣತಿ ದೂರದಲ್ಲಿ ಜಲಪಾತಗಳನ್ನು ಉಂಟುಮಾಡಿ ಆ ರಮಣೀಯ ಸ್ಥಳಗಳನ್ನು ನೋಡುವುದೇ ನಮ್ಮ ಭಾಗ್ಯ. ಇದೊಂದು ಪವಿತ್ರ ಸ್ಥಳವು ಹೌದು, ಗಂಗಾಮೂಲಕ್ಕೆ ಹೋಗುವುದೇ ಒಂದು ವಿಶೇಷ ಅನುಭವ. ಇದು ಕೊಡಗಿನ ತಲಕಾವೇರಿಯಷ್ಟೆ ಪವಿತ್ರ ಸ್ಥಳವಾಗಿದೆ. ಇದೇ ಗ್ರಾಮ ಪಂಚಾಯಿತಿಯ ಪ್ರಮುಖ ವಿಶೇಷವೆಂದರೆ ಟೀ ತೋಟಗಳು, ಮೂಡಿಗೆರೆಯಿಂದ ಕುದುರೆಮುಖಕ್ಕೆ ಸಾಗುವ ದಾರಿಯಲ್ಲಿ ರಮಣೀಯವಾದ ಟೀ ತೋಟಗಳು ಇವೆ. ಕನ್ನಡ ಚಿತ್ರರಂಗದವರು ಅನೇಕ ಚಿತ್ರಗಳನ್ನು ನಿರ್ಮಾಣ ಮಾಡಿದ್ದಾರೆ. ಇದು ಕ್ಯಾಮರಾ ಕಣ್ಣಿಗೆ ವಿಸ್ಮಯಕಾರಿ ದೃಶ್ಯ. ಈ ವನಸಿರಿಯ ಟೀ ತೋಟಗಳ ವೀಕ್ಷಣೆ ಟೀ ಕುಡಿದಷ್ಟೆ ಸ್ವಾದಮಯವಾಗಿರುತ್ತದೆ.
 
ಕಳಸೇಶ್ವರ ಸ್ವಾಮಿಯ ದೇವಾಲಯ
ಜಿಲ್ಲೆಯಿಂದ ೧೦೧ ಕಿ.ಮೀ
ತಾಲ್ಲೂಕಿನಿಂದ ೭೧ ಕಿ.ಮೀ

ದಕ್ಷಿಣ ಕಾಶಿಯೆಂದೆ ಪ್ರಮುಖವಾಗಿರುವ ಶ್ರೀ ಕಳಸೇಶ್ವರ ಮಹಾ ತಪಸ್ವಿ ಅಗಸ್ತ್ಯ ಮಹರ್ಷಿಗಳಿಗೆ ಗಿರಿಜಾ ಕಲ್ಯಾಣದ ದರ್ಶನವನ್ನು ಕರುಣಿಸಿರುವುದಾಗಿ ಶ್ರೀ ವಿಶ್ವೇಶ್ವರನು ನೀಡಿದ ವರದಂತೆ ಅಗಸ್ತ್ಯರ ಜನ್ಮ ಸ್ಥಳವಾದ ಕಳಸ ಕ್ಷೇತ್ರದಲ್ಲಿ ಶ್ರೀ ಕಾಶಿ ವಿಶ್ವೇಶ್ವರನು ತನ್ನ ಪರಿವಾರ ದೇವರುಗಳೊಂದಿಗೆ ನೆಲಸಿ ಉದ್ಭವ ಲಿಂಗ ಸ್ವರೂಪದಲ್ಲಿ ಶ್ರೀ ಕಳಸೇಶ್ವರನಾಗಿ ನಮ್ಮೆಲ್ಲರಿಗೂ ದರ್ಶನವನ್ನು ಕರುಣಿಸಿ ಕಳಸವನ್ನು ದಕ್ಷಣ ಕಾಶಿಯೆಂದು ಪ್ರಖ್ಯಾತಗೊಳಿಸಿರುವುದು ನಮಗೆಲ್ಲ ವೇದ್ಯವಿದೆ. ಕಳಸ ಕ್ಷೇತ್ರದಲ್ಲಿ ನೆಲೆಸಿರುವ ಋಷಿ ಮುನಿಗಳು ಮತ್ತು ರಾಜ ಮಹಾರಾಜರು ಆರಾಧಿಸುವುದಲ್ಲದೆ ಹಲವಾರು ಆಭರಣಗಳನ್ನು , ಭೂಮಿಯನ್ನು ಸೇವಾ ರೂಪದಲ್ಲಿ ನೀಡಿರುತ್ತಾರೆ. ಶ್ರೀ ಕ್ಷೇತ್ರದಲ್ಲಿ ನೆಲೆಸಿರುವ ಸಮಸ್ತ ಭಕ್ತರು ಸೇವೆ ಸಲ್ಲಿಸಿದ ಕೆಲವು ಅಧಿಕಾರಿಗಳು ಹಾಗೂ ದೇಶ ವಿದೇಶಗಳಲ್ಲೂ ಶ್ರೀ ಕಳಸೇಶ್ವರನ ಭಕ್ತರಿರುವುದು  ನಮ್ಮೆಲ್ಲರಿಗೂ ತಿಳಿದ ವಿಷಯ.
ಶ್ರೀ ಕ್ಷೇತ್ರವು ಮೂಡಿಗೆರೆಯಿಂದ ೭೧ ಕಿ.ಮೀ. ದೂರವಿದ್ದು, ಇಲ್ಲಿಗೆ ರಾಜ್ಯದ ಎಲ್ಲಾ ಮೂಲೆಗಳಿಂದ ಬಸ್ಸಿನ ಸೌಕರ್ಯ ಕಲ್ಪಿಸಲಾಗಿದ್ದು, ವನಸಿರಿಯ ಮಧ್ಯೆ ಪ್ರಯಾಣಿಸುವುದೇ ರೋಚಕ ಅನುಭವ.
 
ಶ್ರೀ ಕ್ಷೇತ್ರ ಹೊರನಾಡು
ಜಿಲ್ಲೆಯಿಂದ ೧೦೦ ಕಿ.ಮೀ
ತಾಲ್ಲೂಕಿನಿಂದ ೨ ಕಿ.ಮೀ

ಹೊರನಾಡಿನ ಆದಿದೇವತೆ ಶ್ರೀ ಆದಿಶಕ್ತ್ಯಾತ್ಮಕ ಅನ್ನಪೂರ್ಣೇಶ್ವರಿ ದೇವಾಲಯವು ಹೊರನಾಡು ಮೇರುತಿ ಪರ್ವತ ಶ್ರೇಣಿಯ ತಪ್ಪಲಿನಲ್ಲಿದೆ. ಪುಟ್ಟ ಗುಡ್ಡದ ಮೇಲಿರುವ ಶ್ರೀ ಆದಿ ಶಕ್ತ್ಯಾತ್ಮಕ ಅನ್ನ ಪೂರ್ಣೇಶ್ವರಿ ದೇವಾಲಯ ಸವಿಸ್ತಾರವಾದುದು. ಅಲ್ಲಿಯ ನಿಸರ್ಗ ರಮಣೀಯ ಪರಿಸರವಿದೆ. ಅಪೂರ್ವವಾದ ಪಶ್ಚಿಮ ಘಟ್ಟಗಳ ತಾಣ ಪ್ರವಾಸಿ ಕೇಂದ್ರವಾಗಿದ್ದು, ಜನಪ್ರಿಯವಾಗಿದೆ. ದೇಶದ ವಿವಿದೆಡೆಯಿಂದ ಭಕ್ತ ಸಮೂಹವನ್ನು ಆಕರ್ಷಿಸಿದೆ. ಹಲವು ಐತಿಹ್ಯಗಳು ಶ್ರೀ ಕ್ಷೇತ್ರವನ್ನು ಪ್ರಭಾವಗೊಳಿಸಿವೆ. ಎಲ್ಲಿ ನೋಡಿದರು ಹಸಿರು ನೀಲಿ ಆಗಸದೆಡೆಗೆ ಚಾಚಿ ನಿಂತ ಗಿರಿ ಶಿಖರ ತರುಲತೆಗಳು ಅವುಗಳ ನಡುವೆ ಮಂಜುಳ ನೀನಾದ ಗೈಯ್ಯುತ್ತಾ ಹರಿದು ಬರುವ ಭದ್ರಾ ನದಿ ಪರಾತ್ಪರ ಚಿಂತನೆಗೆ ಯೋಗ್ಯವಾದ ಪ್ರಶಾಂತ ಸ್ಥಳ. ಅಪರೂಪದ ಜಲಧಾರೆಗಳು ಸುತ್ತಲೂ ದಟ್ಟವಾದ ಕಾಡು, ಕಾಫಿ, ಭತ್ತ, ಅಡಿಕೆ, ಏಲಕ್ಕಿ ತೋಟಗಳಿಂದ ಕಂಗೊಳಿಸುವ ನೆಲೆ ಸರ್ವ ಧರ್ಮ ಸಮನ್ವಯತೆಯ ಬೀಡಾಗಿದೆ. ಭದ್ರಾ ನದಿಯ ಸಾಂಗತ್ಯದಿಂದ ಪುಣ್ಯ ಕ್ಷೇತ್ರವಾಗಿದೆ. ಈ ಕ್ಷೇತ್ರವು ಅಗಸ್ತ್ಯ ಮಹಾ ಮುನಿಗಳಿಂದ ಪ್ರತಿಷ್ಠಾಪಿಸಲ್ಪಟ್ಟ ಅನ್ನಪೂರ್ಣೇಶ್ವರಿ ದೇವಿಯ ಪ್ರಭಾವದೊಂದಿಗೆ ಅವಿಚ್ಛಿನ್ನ ಪರಂಪರೆಯಾಗಿ ಮುಂದುವರೆದು ಬಂದಿದೆ.
 
ಹೊಯ್ಸಳರ ಮೂಲಸ್ಥಾನ ಅಂಗಡಿ
ಜಿಲ್ಲೆಯಿಂದ ೫೦ ಕಿ.ಮೀ
ತಾಲ್ಲೂಕಿನಿಂದ ೨೦ ಕಿ.ಮೀ

ಮೂಡಿಗೆರೆ ತಾಲ್ಲೂಕಿನ ಒಂದು ಚಿಕ್ಕ ಹಳ್ಳಿ. ೧೧,೧೨ ನೇ ಶತಮಾನದ ಶಾಸನದಲ್ಲಿ ಇದನ್ನು ಸೊಸೆಯೂರು, ಸೊಸೆ ಊರು ಎಂದು ಕರೆದಿದೆ. ಬುಕ್ಕರಾಯನ ಕಾಲದಲ್ಲಿ ೧೩೫೯ ರಲ್ಲಿ ಇದೇ ಹೆಸರಿತ್ತು. ಆದರೆ ಅಚ್ಯುತರಾಯನ ಕಾಲದಲ್ಲಿ ೧೫೩೯ ರ ಹೊತ್ತಿಗೆ ಅಂಗಡಿಯೆಂಬ ಹೆಸರು ಪ್ರಚಾರದಲ್ಲಿತ್ತು. ವಿಷ್ಣುವರ್ಧನನ ಕಾಲದಲ್ಲಿ ಶಶಪುರ ಹಾಗೂ ಶಶಕಪುರ ಎಂಬ ಹೆಸರುಗಳಿವೆ. ಈ ಸೋಸೆಯೂರೆ ಹೊಯ್ಸಳರ ಮೂಲ ಸ್ಥಾನ. ಇಲ್ಲಿ ಸಳನು ಹುಲಿಯನ್ನು ಕೊಂದು ಹೊಯ್ಸಳ ವಂಶದ ಹೆಸರಿಗೆ ಕಾರಣನಾದವನು ಎಂದು ಶಾಸನ ತಿಳಿಸುತ್ತಿದೆ. ನೃಪಕಾಮ ಮಗನಾದ ವಿನಯಾದಿತ್ಯನು ದ್ವಾರಸಮುದ್ರಕ್ಕೆ ತನ್ನ ರಾಜಧಾನಿ (ಈಗಿನ ಹಳೇಬೀಡು) ಬದಲಾಯಿಸಿದನು. ಸಳನ ವಂಶದ ೪ ನೇಯ ರಾಜನೇ ವಿಷ್ಣುವರ್ಧನ ಪ್ರಭಾವಶಾಲಿಯಾಗಿದ್ದ ಹೊಯ್ಸಳರ ಸ್ವತಂತ್ರ ರಾಜ.
ಇಲ್ಲಿ ಸಪ್ತ ಮಾತೃಕೆಗಳಿವೆ. ೫ ವಿಗ್ರಹಗಳು ಮಾತ್ರ ಇಲ್ಲಿವೆ. ಅವುಗಳೆಂದರೆ, ಬ್ರಾಹ್ಮಿಣಿ, ಕೌಮಾರಿ, ವೈಷ್ಣವಿ, ವರಾಹಿ, ಮಹೇಶ್ವರಿ ಇವುಗಳು. ಇಂದ್ರಾಣಿ ಮತ್ತು ಚಾಮುಂಡಿ ಸೇರಿ ಸಪ್ತ ಮಾತೃಕೆಗಳು ಈ ಭಾಗದಲ್ಲಿ ವಸಂತ ಪರಮೇಶ್ವರ ಅಥವಾ ವೈಷ್ಣವಿ ದೇವಿಯ ಪ್ರಧಾನ ಪೂಜೆ ಹಬ್ಬವಾಗಿದೆ. ಚೈತ್ರ, ವೈಶಾಖ ಮಾಸದಲ್ಲಿ ಸುಗ್ಗಿ ಹಬ್ಬ ವಿಜೃಂಭಣೆಯಿಂದ ನಡೆಯುತ್ತದೆ. ಇಲ್ಲಿ ಮುಖ್ಯ ದೇವತೆ ವಸಂತಮ್ಮ ಅಥವಾ ವಾಸಂತಿ ದೇವಿ ಕುಲದೇವತೆಯಾಗಿದೆ. ಅನೇಕ ಜೈನ ಯತಿಗಳು ಇಲ್ಲಿದ್ದು ಬಸದಿಗಳನ್ನು ಕಟ್ಟಿಸಿರುವುದು ಶಾಸನಗಳಲ್ಲಿ ಕಂಡುಬಂದಿದೆ.
 
ಶಿಶಿಲ ಪರ್ವತ ಶ್ರೇಣಿ:
ಜಿಲ್ಲೆಯಿಂದ ೬೫ ಕಿ.ಮೀ
ತಾಲ್ಲೂಕಿನಿಂದ ೩೫ ಕಿ.ಮೀ

ಮೂಡಿಗೆರೆಯಿಂದ ೩೫ ಕಿ.ಮೀ ದೂರದಲ್ಲಿದ್ದು ದುರ್ಗಮವಾದ ಕಲ್ಲುಬಂಡೆಗಳಿದು, ಚಾರಣಿಗಳಿಗೆ ಅತ್ಯಂತ ವಿಸ್ಮಯ ಮತ್ತು ಆಕರ್ಷಕವಾಗಿದೆ. ಈ ಪ್ರಕೃತಿ ಸೌಂದರ್ಯದಲ್ಲಿ ಅನೇಕ ವಿಸ್ಮಯಕಾರಿ ಪ್ರಾಣಿ ಪಕ್ಷಿಗಳನ್ನು ಚಾರಣಿಕರು ವೀಕ್ಷಿಸಬಹುದು. ಅತಿ ಎತ್ತರವಾಗಿದ್ದು, ದಕ್ಷಿಣ ಕನ್ನಡ, ಹಾಸನ, ಚಿಕ್ಕಮಗಳೂರು ಮೂರು ಜಿಲ್ಲೆಗಳ ಮಧ್ಯದಲ್ಲಿ ಕಳಸದಂತೆ ಎತ್ತರವಾಗಿ ನಿಂತಿದೆ.
 
ನಾಣ್ಯ ಭೈರವೇಶ್ವರ ದೇವಸ್ಥಾನ
ಜಿಲ್ಲೆಯಿಂದ ೫೩ ಕಿ.ಮೀ
ತಾಲ್ಲೂಕಿನಿಂದ ೨೩ ಕಿ.ಮೀ

ತಾಲ್ಲೂಕು ಕೇಂದ್ರ ಮೂಡಿಗೆರೆಯಿಂದ ೨೩ ಕಿ.ಮೀ ಚಿಕ್ಕಮಗಳೂರಿಂದ ೫೫ ಕಿ.ಮೀ ದೂರದಲ್ಲಿರುವ ಸುಮಾರು ೯೫೦ ವರ್ಷ ಹಳೆಯದಾದ ಪಾಳೇಗಾರ ವಂಶಸ್ಥರಿಂದ ಸ್ಥಾಪಿಸಿಕೊಂಡ ಶ್ರೀ ಭೈರವೇಶ್ವರ ದೇವಾಲಯವು, ಕರ್ನಾಟಕದಲ್ಲಿ ೪ ಪ್ರಮುಖ ಭೈರವೇಶ್ವರ ದೇವಾಲಯಗಳಿದ್ದು, ೫ ದೇವಾಲಯ ಮಲೆನಾಡು ಪ್ರದೇಶದಲ್ಲಿವೆ.
ಶ್ರೀ ಕಾಲ ಭೈರವೇಶ್ವರ, ದುರ್ಗದಹಳ್ಳಿ
ಶ್ರೀ ಭೈರವೇಶ್ವರ, ದೇವರಮನೆ,
ಶ್ರೀ ನಾಣ್ಯ ಭೈರವೇಶ್ವರ, ಬೈರಾಪುರ
ಶ್ರೀ ಬೆಟ್ಟ ಭೈರವೇಶ್ವರ, ಮರುಗುಂದ
ಶ್ರೀ ಘಾಟಿ ಭೈರವೇಶ್ವರ, ಕುಮಾರಹಳ್ಳಿ, ಸಕಲೇಶಪುರ ತಾಲ್ಲೂಕು.
ಶ್ರೀ ನಾಣ್ಯ ಭೈರವೇಶ್ವರ ಸ್ವಾಮಿಯು ದೇವರ ಮನೆಯಿಂದ ನಾಣ್ಯ ತುಂಬಿ ಕುಂಭದಲ್ಲಿ ಹೊತ್ತು ತರುವಾಗ ಬೈರಾಪುರ ಗ್ರಾಮದಲ್ಲಿ ಹಾವು ನವಿಲು ಬದ್ದ ವೈರಿಗಳಾಗಿದ್ದರು ಸಹ ಜೊತೆಯಲ್ಲಿ ಆಟವಾಡುತ್ತಿರುವುದನ್ನು ಗಮನಿಸಿ ಇದೆ ಪ್ರಾಸಸ್ತ್ಯ ಸ್ಥಳವೆಂದು ಈ ಕ್ಷೇತ್ರದಲ್ಲಿ ಶ್ರೀ ನಾಣ್ಯ ಬೈರವೇಶ್ವರ ಸ್ಥಳವೆಂದು ಈ ಕ್ಷೇತ್ರದಲ್ಲಿ ಶ್ರೀ ನಾಣ್ಯ ಬೈರವೇಶ್ವರ ಸ್ವಾಮಿ ಸ್ಥಾಪಿತವಾದದೆಂದು ಪ್ರತೀತಿ.
ಶೃಂಗೇರಿ ತಾಲ್ಲೂಕಿನ ಪ್ರೇಕ್ಷಣೀಯ ಸ್ಥಳಗಳು
ಶೃಂಗೇರಿ:- ವಿದ್ಯಾದಿದೇವತೆ ಶಾರದೆಯ ನೆಲೆವೀಡು
ಶ್ರೀ ಶಾರದಾಂಬ ದೇವಾಲಯ
ಜಿಲ್ಲೆಯಿಂದ ೧೦೦ ಕಿ.ಮೀ
ತಾಲ್ಲೂಕಿನಿಂದ ೦ ಕಿ.ಮೀ

ಶ್ರೀ ಮಠದ ಮಹಾ ದ್ವಾರದ ಮೂಲಕ ಒಳಕ್ಕೆ ಪ್ರವೇಶಿಸಿ ಸ್ವಲ್ಪ ಮುಂದೆ ಹೋದಡೆ ನಮ್ಮ ಬಲಗಡೆಗೆ ಕಾಣಿಸುವ ಮುಖ ಮಂಟಪ ಮತ್ತು ಪಂಚಕಳಸ ಗೋಪುರವುಳ್ಳ ಶಿಲಾಮಯ ದೇವಸ್ಥಾನವೇ ಶ್ರೀ ಶಾರದಾಂಭೆ ದೇವಾಲಯ. ಈ ದೇವಾಲಯವು ಚೌಕಾಕಾರದಲ್ಲಿದೆ. ಈ ಶಿಲಾಮಯ ದೇವಸ್ಥಾನ ಒಳಭಾಗವನ್ನು ಭವ್ಯ ಹಾಗೂ ಅದ್ಭುತವಾಗಿ ನಿರ್ಮಿಸಿದ್ದಾರೆ. ನಡುವೆ ಗಾಜಿನಂತೆ ಹೊಳಪುಳ್ಳ ಕಪ್ಪು ಕಲ್ಲಿನ ಗರ್ಭ ಗೃಹ ಇದೆ. ಆಚಾರ್ಯ ಶಂಕರರಿಂದ ಪ್ರತಿಷ್ಟಾಪಿಸಲ್ಪಟ್ಟಿರುವ ಶ್ರೀ ಶಾರದ ದೇವಿಯ ವಿಗ್ರಹ ಇಲ್ಲಿದೆ.
 
ಶ್ರೀ ವಿದ್ಯಾ ಶಂಕರ ದೇವಾಲಯ
ಜಿಲ್ಲೆಯಿಂದ ೧೦೦ ಕಿ.ಮೀ
ತಾಲ್ಲೂಕಿನಿಂದ ೦ ಕಿ.ಮೀ

ಶೃಂಗೇರಿ ಶಾರದಾಂಭ ದೇವಸ್ಥಾನದ ಪಕ್ಕದಲ್ಲಿ ಬಲ ಭಾಗಕ್ಕೆ ನೋಡಿದಾಗ ಬೃಹತ್ ಕಲ್ಲಿನ ರಥದಂತೆ ಕಾಣುವ ಆಕರ್ಷಕ ಶಿಲಾಮಯ ದೇವಾಲಯವೇ ಶ್ರೀ ವಿದ್ಯಾ ಶಂಕರ ದೇವಾಲಯ. ಶೃಂಗೇರಿ ಪೀಠದ ೧೦ ನೇ ಆಚಾರ್ಯ ಯೋಗಸಿದ್ದ ಶ್ರೀ ಶ್ರೀ ವಿದ್ಯಾತೀರ್ಥ (ವಿದ್ಯಾಶಂಕರ)ರು ನದಿ ತೀರದ ಗುಹೆಯನ್ನು ಪ್ರವೇಶಿಸಿ ಲಂಬಿಕಯೋಗ ನಿರತರಾದರು. ಅವರ ಸಮಾಧಿಯ ಮೇಲೆ ಅವರ ಶಿಷ್ಯರಾದ ಶ್ರೀ ಶ್ರೀ ಭಾರತೀಕೃಷ್ಣತೀರ್ಥರು ಕ್ರಿ.ಶ ೧೩೩೮ ರಲ್ಲಿ ದೇವಸ್ಥಾನವನ್ನು ನಿರ್ಮಾಣ ಮಾಡಿಸಿದರು. ಈ ದೇವಾಲಯವು ಹೊಯ್ಸಳ, ದ್ರಾವಿಡ ಹಾಗೂ ವಿಜಯನಗರ ಶಿಲ್ಪಕಲಾ ಚಾತುರ್ಯಕ್ಕೆ ತಾಂತ್ರಿಕ ನೈಪುಣ್ಯಗಳ ದೃಷ್ಟಿಯಿಂದ ಪ್ರಖ್ಯಾತಿ ಪಡೆದಿದೆ. ದೇವಸ್ಥಾನದ ಒಳಗಡೆ ಖಗೋಳ ಶಾಸ್ತ್ರಕ್ಕನುಸಾರವಾಗಿ ಮೇಷಾದಿ ೧೨ ರಾಶಿಗಳ ಸಂಕೇತವುಳ್ಳ ೧೨ ಕಂಬಗಳು ಆಯಾ ಮಾಸದಲ್ಲಿ ಉದಯ ರವಿಯ ಪ್ರಥಮ ಕಿರಣಗಳು ಆಯಾ ರಾಶಿ ಸಂಕೇತದ ಕಂಭದ ಮೇಲೆ ಬೀಳುವಂತೆ ಯೋಜಿಸಿರುವ ಶಿಲ್ಪಕಲಾಚಾರ್ಯ ಅತ್ಯದ್ಬುತವಾಗಿದೆ.
 
ಕಪ್ಪೆ ಶಂಕರ
ಸ್ನಾನ ಘಟ್ಟದಲ್ಲಿ ಸೋಪಾನಗಳನ್ನು ಇಳಿದುಹೊದರೆ ನದಿಗೆ ಸಮೀಪದಲ್ಲಿ ಒಂದು ಚಿಕ್ಕ ಮಂಟಪದಲ್ಲಿ ಶಿವಲಿಂಗ, ಕಪ್ಪೆ ಅದಕ್ಕೆ ಬಿಸಿಲಿನ ಜಳ ಬೀಳದಂತೆ ಹೆಡೆ ಬಿಚ್ಚಿ ನೆರಳು ನೀಡುತ್ತಿರುವ ಸರ್ಪ, ಈ ಶಿಲ್ಪ ದೃಶ್ಯವನ್ನು ನೋಡಬಹುದು. ಪಶ್ಚಿಮ ಘಟ್ಟದ ಅಂಚನ್ನು ಅನುಸರಿಸಿ ಶ್ರೀ ಶಂಕರರು ಶಿಷ್ಯರೊಡನೆ ಇಲ್ಲಿಗೆ ಬಂದಾಗ ನಡು ಮಧ್ಯಾಹ್ನದ ಸುಡು ಬಿಸಿಲಿನಲ್ಲಿ ಸರ್ಪ ಒಂದು ಕಪ್ಪೆಯೊಂದಕ್ಕೆ ಹೆಡೆ ಬಿಚ್ಚಿ ನೆರಳು ಉಂಟುಮಾಡುತ್ತಿದ್ದುದನ್ನು ನಿರ್ವೈರ ಸ್ಥಳ ಎಂದು ನಿರ್ಧರಿಸಿಕೊಂಡು ಶ್ರೀ ಶಂಕರರು ಮಾದಲು ಧರ್ಮ ಪೀಠವನ್ನು ಇಲ್ಲಿಯೇ ಸ್ಥಾಪಿಸಿದರು. ಅದರ ಸಂಕೇತವೇ ಈ ಕಪ್ಪೆ ಶಂಕರದ ಶಿಲ್ಪ ದೃಶ್ಯ.
 
ನರಸಿಂಹ ವನ

ತುಂಗಾ ನದಿಯ ಬಲ ಭಾಗದ ದಂಡೆಯ ಮೇಲೆ ಕಾಲಭೈರವನ ಗುಡ್ಡದ ತಪ್ಪಲಿನಲ್ಲಿ ನರಸಿಂಹವನ ಕಂಗೊಳಿಸುತ್ತದೆ. ವಿದ್ಯಾ ಶಂಕರ ದೇವಾಲಯದ ಬಲ ಭಾಗದಲ್ಲಿರುವ ತುಂಗಾ ನದಿಯ ಸೇತುವೆ ಮೇಲೆ ಸ್ವಲ್ಪ ದೂರ ಸಂಚರಿಸಿದರೆ ಸಿಗುವುದೇ ನರಸಿಂಹ ವನ. ೩೩ ನೇ ಆಚಾರ್ಯ ಶ್ರೀ ಶ್ರೀ ಸಚ್ಚಿದಾನಂದ ಶಿವಾಭಿನವ ನರಸಿಂಹ ಭಾರತಿಗಳು ಏಕಾಂತದ ತಪಸ್ಸು, ಧ್ಯಾನ ಮಾಡಲು ಅನುಕೂಲವಾಗುವಂತೆ ಈ ಆಶ್ರಮವನ್ನು ನಿರ್ಮಾಣ ಮಾಡಿಸಿದರು. ಸಂಮೃದ್ದವಾದ ತೆಂಗಿನ ತೋಟ, ಫಲ ವೃಕ್ಷಗಳು ಹಾಗೂ ಹೂವಿನ ತೋಟಗಳಿಂದ ಕಂಗೊಳಿಸುವ ಈ ನರಸಿಂಹ ವನದಲ್ಲಿರುವ ಶ್ರೀ ಸಚ್ಚಿದಾನಂದ ವಿಲಾಸವು ನೋಡಲು ಆಕರ್ಷಣೀಯವಾಗಿದೆ.

ಇದು ನರಸಿಂಹ ವನದಲ್ಲೆ ಇದೆ. ದಕ್ಷಿಣಾಮ್ನಾಯ ಶ್ರೀ ಶಾರದ ಪೀಠದಲ್ಲಿ ವಿರಾಜಮಾನರಾಗಿರುವ ಶ್ರೀ ಜಗದ್ಗುರು ಮಹಾ ಸ್ವಾಮಿಗಳವರು ವಾಸಿಸುವ ದಿವ್ಯ ಸ್ಥಾನವೇ ಗುರು ನಿವಾಸ. ಈ ಭವ್ಯ ಮಂದಿರದಲ್ಲೆ ಶ್ರೀ ಶ್ರೀ ರವರು ಭಕ್ತ ಕೋಟಿಗೆ ದರ್ಶನವನ್ನು ನೀಡುವುದು. ಈ ಗುರು ನಿವಾಸವು ೧೫೦೦ ಜನ ಒಟ್ಟಿಗೆ ಕುಳಿತುಕೊಳ್ಳಬಹುದಾದ ವಿಶಾಲ ಮಂದಿರ. ಯಾವ ಕಂಬಗಳ ನೆರವು ಇಲ್ಲದೇ ಅತ್ಯಾಧುನಿಕ ತಂತ್ರಜ್ಞಾನದಿಂದ ನಿರ್ಮಿತವಾದ ಈ ಮಂದಿರದ ಮೇಲ್ಬಾಗದಲ್ಲಿರುವ ೧೫ ಅಡಿ ಎತ್ತರದ ದೊಡ್ಡ ತಾಮ್ರದ ಶಿಖರವು ಇದರ ಸೌಂದರ್ಯವನ್ನು ಹೆಚ್ಚಿಸಿದೆ.
 
ಕಿಗ್ಗಾ:
ಜಿಲ್ಲೆಯಿಂದ ೧೦೮ ಕಿ.ಮೀ
ತಾಲ್ಲೂಕಿನಿಂದ ೮ ಕಿ.ಮೀ

ಸಹ್ಯಾದ್ರಿಯ ತಪ್ಪಲಿನಲ್ಲಿರುವ ಕಿಗ್ಗಾವು ಋಷ್ಯಶೃಂಗರ ತಪೋಭೂಮಿ, ತುಂಗೆಯ ಉಪ ನದಿಯಾದ ನಂದಿನಿಯು ಇಲ್ಲಿ ಪ್ರವೇಶಿಸುತ್ತಾಳೆ. ಪ್ರಾಚೀನವಾದ ಐತಿಹಾಸಿಕ ಹಿನ್ನೆಲೆಯುಳ್ಳ ಕಿಗ್ಗ ಒಂದು ಪ್ರೆಕ್ಷಣೀಯ ಸ್ಥಳ. ಋಷ್ಯಶೃಂಗ ಮಹರ್ಷಿಗಳ ಪಾದದೂಳಿನಿಂದ ಪುನೀತವಾದ ಪುಣ್ಯಭೂಮಿ. ಅಯೋದ್ಯೆಯ ಮಹಾರಾಜನಾದ ದಶರಥನು ಇವರಿಂದ ಪುತ್ರ ಕಾಮೇಷ್ಟಿಯಾಗ ಮಾಡಿಸಿದ ನಂತರ ಶ್ರೀ ರಾಮ ಮುಂತಾದ ನಾಲ್ವರು ಪುತ್ರರ ಅನುಗ್ರಹವಾಯಿತು. ಋಷ್ಯಶೃಂಗರು ಐಕ್ಯರಾದ ಶಿವಲಿಂಗವನ್ನು ನೋಡಲು ನಯನ ಮನೋಹರವಾಗಿದೆ.
 
ಸದ್ವಿದ್ಯ ಸಂಜೀವಿನಿ ಸಂಸ್ಕೃತ ಪಾಠಶಾಲೆ
ಅಂತರರಾಷ್ಟ್ರೀಯ ಅದ್ವೈತ ಸಂಶೋಧನಾ ಕೇಂದ್ರದಿಂದ ಮುಂದೆ ಸಾಗಿದರೆ ನಿಸರ್ಗರಮ್ಯ ಶಾಂತಪರಿಸರದಲ್ಲಿ ಈ ಪಾಠಶಾಲೆ ನಿಜವಾಗಿಯು ವೇದಕಾಲೀನ ಪರಿಸ್ಥಿತಿಯನ್ನು ಪ್ರತಿಬಿಂಬಿಸುತ್ತದೆ. ಇದೊಂದು ವೇದ ಅಧ್ಯಯನ ಕೇಂದ್ರ.
 
ಸಿರಿಮನೆ ಜಲಪಾತ
ಜಿಲ್ಲೆಯಿಂದ ೧೧೨ ಕಿ.ಮೀ
ತಾಲ್ಲೂಕಿನಿಂದ ೧೨ ಕಿ.ಮೀ

ಶೃಂಗೇರಿಯಿಂದ ಕಿಗ್ಗಕ್ಕೆ ಹೋಗುವಾಗ ಮಾರ್ಗ ಮಧ್ಯದಲ್ಲಿ ಸ್ವಲ್ಪ ಒಳ ಭಾಗದಲ್ಲಿ ಎಡಕ್ಕೆ ಪ್ರವೇಶಿಸಿದರೆ ಅಥವಾ ಕಿಗ್ಗದಿಂದ ಪ್ರಯಾಣ ಬೆಳಸಿದರೆ ನಮಗೊಂದು ಸುಂದರ ಜಲಪಾತ ಕಾಣಿಸುತ್ತದೆ. ಅದೇ ಸಿರಿಮನೆ ಜಲಪಾತ. ಸುಮಾರು ೪೦ ಅಡಿ ಎತ್ತರದಿಂದ ನೀರು ದುಮಿಕ್ಕುತ್ತದೆ. ಜಲ ವಿದ್ಯುತ್ ತಯಾರಿಸುವ ಪುಟ್ಟ ಘಟಕವೊಂದು ಕಾಣಸಿಗುತ್ತದೆ.
 
ಉಳುವೆ
ಜಿಲ್ಲೆಯಿಂದ ೧೦೦ ಕಿ.ಮೀ
ತಾಲ್ಲೂಕಿನಿಂದ ೨ ಕಿ.ಮೀ

ಇದೊಂದು ಪಕ್ಷಿಧಾಮ, ಒಂದು ಕೊಳವಿದ್ದು, ಸುತ್ತಲು ಇರುವ ಪ್ರಕೃತಿ ಸಹಜ ವಾತಾವರಣದಲ್ಲಿ ದೇಶವಿದೇಶಗಳಿಂದ ವಲಸೆ ಬಂದಿರುವ ಅನೇಕ ಪಕ್ಷಿಗಳು ಇಲ್ಲಿ ಕೆಲ ಕಾಲದವರೆಗೆ ವಾಸಿಸುತ್ತವೆ. ಸಂಜೆ ಸಮಯದಲ್ಲಿ ನೋಡಲು ಸುಂದರ.
 
ಅಂತರ ರಾಷ್ಟ್ರೀಯ ಅದ್ವೈತ ಸಂಶೋಧನಾ ಕೇಂದ್ರ
ಗುರು ನಿವಾಸದಿಂದ ಸ್ವಲ್ಪ ಮುಂದೆ ಸಾಗಿದರೆ ಕಣ್ಣಿಗೆ ಕಾಣುವ ಬೃಹತ್ ಕಟ್ಟಡವೇ ಅಂತರರಾಷ್ಟ್ರೀಯ ಅದ್ವೈತ ಸಂಶೋಧನಾ ಕೇಂದ್ರ. ಇಲ್ಲಿ ಗ್ರಂಥಾಲಯ ತಾಳೆಗರಿಗಳ ಸಂಗ್ರಹಗಳನ್ನು ನೋಡಬಹುದು.
ನರಸಿಂಹರಾಜಪುರ ತಾಲ್ಲೂಕಿನ ಪ್ರೇಕ್ಷಣೀಯ ಸ್ಥಳಗಳು
ಶ್ರೀ ರಂಭಾಪುರಿ ಪೀಠ:
ಜಿಲ್ಲೆಯಿಂದ ೫೯ ಕಿ.ಮೀ
ತಲ್ಲೂಕಿನಿಂದ ೪೦ ಕಿ.ಮೀ
ಎನ್.ಆರ್. ಪುರದಿಂದ ೪೦ ಕಿ.ಮೀ ದೂರದಲ್ಲಿದ್ದು ಬಾಳೆಹೊನ್ನೂರಿಂದ ೩ ಕಿ.ಮೀ ದೂರದಲ್ಲಿದೆ. ಲಿಂಗಾಯತ/ವೀರಶೈವರಲ್ಲಿನ ಪಂಚಾಚಾರ್ಯರಲ್ಲಿ ಪ್ರಥಮರಾದ ರೇಣುಕಾಚಾರ್ಯರಿಂದ ಸ್ಥಾಪಿತವಾದ  ಮಠ. ಮಠದ ಆವರಣದಲ್ಲಿ ವೀರಭದ್ರ ದೇವಾಲಯ, ಶಿವಲಿಂಗ ಶೂಲಬ್ರಹ್ಮ, ಗಣಪತಿ, ಬಸವ ಮುಂತಾದ ಮೂರ್ತಿಗಳನ್ನು ಕಾಣಬಹುದು.
 
ಶ್ರೀ ಜ್ವಾಲಾಮಾಲಿನಿ ದೇವಾಲಯ, ಸಿಂಹನಗದ್ದೆ, ಬಸ್ತಿಮಠ, ನ.ರಾ. ಪುರ
ಜಿಲ್ಲೆಯಿಂದ ೧೦೦ ಕಿ.ಮೀ
ತಾಲ್ಲೂಕಿನಿಂದ ೨ ಕಿ.ಮೀ
ಜೈನ ಧರ್ಮದಲ್ಲಿ ಕಾಣುವ ಅತಿಶಯ ಕ್ಷೇತ್ರಗಳಲ್ಲಿ ಸಿಂಹನಗದ್ದೆ ಬಸ್ತಿಮಠ, ನರಸಿಂಹರಾಜಪುರ. ಇಲ್ಲಿನ ಜೈನ ಬಸದಿಗಳು ದಕ್ಷಿಣ ಭಾರತದಲ್ಲಿ ಪ್ರಖ್ಯಾತಿ ಪಡೆದು, ಜೈನರ ಪುಣ್ಯಕ್ಷೇತ್ರ ಎನಿಸಿದೆ.
ಇಲ್ಲಿ ಶ್ರೀ ಜ್ವಾಲಾಮಾಲಿನಿ, ಯಕ್ಷ ದೇವತೆ, ಚಂದ್ರಪ್ರಭ ಮೂರ್ತಿ ಅಮೃತ ಶಿಲೆಯಲ್ಲಿನ ಯೋಗಮುದ್ರೆಯ ತೀರ್ಥಂಕರ ಮೂರ್ತಿ, ಕರಿಶಿಲೆಯ ಶಾಂತಿನಾಥಮೂರ್ತಿ, ನೇಮಿನಾಥ ಮೂರ್ತಿ, ಸರಸ್ವತಿ, ಗಣಧರ, ಶೃತ ಮುಂತಾದ ಲೋಹ ವಿಗ್ರಹಗಳು ಇಲ್ಲಿನ ಜೈನ ಮಠದಲ್ಲಿವೆ. ಜೊತೆಗೆ ಅನೇಕ ಶಾಸನಗಳನ್ನು ಕಾಣಬಹುದು. ೧ ಕಿ.ಮೀ ದೂರದಲ್ಲಿದೆ.
ಚರ್ಚನ ನೋಟ, ನ.ರಾ. ಪುರ
ಕ್ರೈಸ್ತ ಧರ್ಮೀಯರೇ ಹೆಚ್ಚಾಗಿರುವ ನ.ರಾ. ಪುರ ಪಟ್ಟಣ ಭಾಗದಲ್ಲಿ ಅನೇಕ ಚರ್ಚ್ ಗಳು ಕಾಣಸಿಗುತ್ತವೆ. ಅದರಲ್ಲಿ ಲಿಟ್ಲ್ ಪ್ಲವರ್ ಚರ್ಚ್ ಅತೀ ದೊಡ್ಡದಾಗಿದ್ದು, ಸದ್ಯದಲ್ಲೇ ಜಿಲ್ಲೆ ತಾಲ್ಲೂಕಿನಲ್ಲೇ ಅತೀ ದೊಡ್ಡದು ಎಂಬ ಹಿರಿಮೆಗೆ ಪಾತ್ರವಾಗಿದೆ. (೧ ಕೋಟಿಗೂ ಹೆಚ್ಚು ಅಂದಾಜು ವೆಚ್ಚ) ೧ ಕಿ.ಮೀ ದೂರದಲ್ಲಿದೆ.

